
ЎЗБЕКИСТОН РЕСПУБЛИКАСИ ПРЕЗИДЕНТИ ШАВКАТ МИРЗИЁЕВ РАИСЛИГИДА 16 СЕНТЯБРЬ КУНИ СУВ ХЎЖАЛИГИДА ТЕЖАМКОР ТЕХНОЛОГИЯЛАРНИ ЖОРИЙ 
ЭТИШ ВА ДАВЛАТ-ХУСУСИЙ ШЕРИКЛИК ЛОЙИҲАЛАРИНИ АМАЛГА ОШИРИШ ЧОРА-ТАДБИРЛАРИ ЮЗАСИДАН ВИДЕОСЕЛЕКТОР ЙИҒИЛИШИ ЎТКАЗИЛДИ

Минтақамизда сув танқислиги билан боғлиқ 
вазият йилдан-йилга мураккаблашиб 
бормоқда. Охирги 10 йилда, мисол учун, 
Ўзбекистонда сув ҳажми 12 фоизга, ўтган 
йилгига нисбатан эса бу йил  
15 фоизга камайган.

Соҳадаги яна бир 
инновация — кластерлар  
3 минг гектардан зиёд 
экин майдонини лазер 
ёрдамида текислаш 
орқали сув сарфини 20-
25 фоиз, ўғитни 15 фоиз 
тежашга, ҳосилдорликни 
камида  
10 фоизга оширишга 
эришган. Давлатимиз 
 раҳбари бу тажрибани 
кенг қўллаб, пахта, ғалла 
ва шоли майдонларини 
лазер ёрдамида текислаш 
муҳимлигини таъкидлади. 
Молия вазирлигига 
ушбу технологияни 
жорий қилишга Қишлоқ 
хўжалиги жамғармасидан 
камида 250 миллиард 
сўм кредит ажратиш 
топширилди.

Сув исрофига 
сабаб бўлаётган 
муаммолардан яна 
бири шуки, бугунги 
кунда 3 мингдан 
зиёд сув ўлчаш 
постларининг атиги 2 
фоизи, 400 та йирик 
сув объектининг 
2,5 фоизида 
бошқариш тизими 
автоматлашган, 
холос. Шу боис, 
Сув хўжалиги 
 вазирлигига йил 
якунигача 150 та, 
келгуси йилдан 
барча ўлчаш 
постларида сувни 
онлайн режимда 
назорат қилувчи 
автоматлашган 
тизим жорий этиш 
вазифаси юклатилди.

Йиғилишда таъкидланганидек, бажарилган 
ишлар имконият даражасида эмас. 
Масалан, шу пайтгача 285 минг гектар, 
яъни бор-йўғи 7 фоиз ерда сув тежовчи 
технологиялар жорий этилган. 
Келгуси йилда сув тежовчи технологияларни 
жорий этишни 600 минг гектарга етказиш 
режа қилиб қўйилди.

Мутасаддиларга Самарқанд, Тошкент ва Наманган 
вилоятларида сув тежовчи технологиялар учун 
ускуналар ишлаб чиқарувчи корхоналар ташкил этиш 
вазифаси қўйилди.

Суғориш меъёрларини 
ҳисоблаш методикасини 
БМТнинг Озиқ-овқат ва қишлоқ 
хўжалиги ташкилоти (ФАО) 
талабларига мослаштириш, 
сув ҳисоблагичлар 
ўрнатган истеъмолчиларни 
рағбатлантириш юзасидан 
вазифалар белгиланди.

БОЙ ЎТМИШИМИЗ, БУЮК АЛЛОМАЛАРИМИЗ 
МЕРОСИ —  БЕБА/О ХАЗИНА

 2017 йил 23 июнда Президентимизнинг “Ўзбекистон 
Республикаси Вазирлар Маҳкамаси ҳузурида 
Ўзбекистондаги Ислом маданияти марказини 
ташкил этиш чора-тадбирлари тўғрисида”ги 
қарори қабул қилинди. 2017 йил 1 сентябрь куни 
давлатимиз раҳбари Ҳазрати Имом мажмуасида 
ташкил этилаётган Ислом маданияти маркази 
номини Ислом цивилизацияси маркази деб 
ўзгартиришни таклиф этди. Ушбу таклиф бирдек 
мамнуният билан қабул қилинди. Ўтган вақт 
мобайнида Президентимиз Ҳазрати Имом 
мажмуасида бир неча марта бўлиб, марказнинг 
қурилиш жараёни билан танишди. Марказ 
қурилиши бўйича тақдим қилинган лойиҳага 
алоҳида эътибор қаратиб, бу марказ бизнинг ислом 
маърифати тарғиботидаги юзимиз бўлишини, 
шундай экан, унинг ташқи кўринишидан тортиб, бу 
ерда ишлатиладиган қурилиш материалларигача 
эътибор бериш лозимлигини таъкидлади. 2018 
йили юртимизда муборак Рамазон ҳайити 
нишонланаётган улуғ кунларда Президентимиз бу 
иншоот пойдеворига рамзий тамал тошини қўйди.

Давоми 6-бетда

Сайёр қабул

фуқаролар билан бевосита мулоқот чоғида 226 та 
мурожаат жойида ижобий ҳал этилди

Мамлакатимизда 
одамлар дардини 
тинглаш, муаммоларини 
ўрганиш ва тезда ҳал 
этиш тизими яхши йўлга 
қўйилганлиги боис, 
фуқароларимизнинг 
юртимизда амалга 
оширилаётган 
ислоҳотларга бўлган 
ишончи янада мус-
таҳкамланмоқда. 
Нукус шаҳридаги 
 “Истиқлол” истироҳат 
боғида ўтказилган 
оммавий сайёр қабулга 
фуқаролар умид ва 
ишонч билан ташриф 
буюрди. 

Давоми 2-бетда
Давоми 2-бетда

ТАРИХ 
САҲНИДА ЯНГИ 

ЎЗБЕКИСТОНМИЗ!
Носиржон ЖЎРАЕВ,
Ўзбекистон Ёзувчилар уюшмаси аъзоси

Соҳибқирон Темурнинг тулпоридек шамоллар,
Бобур Мирзонинг олис дийдоридек шамоллар,
Сиз — Навоий ҳазратга китоб варақлаб берган,
Тоабад илҳом бўлган дилдоридек шамоллар,
Бир Ватанга жам бўлинг, 
Барҳаёт шон бўлгаймиз,
Тарих саҳнида Янги Ўзбекистон бўлгаймиз!

Барчиной Алпомиш деб каштага чеккан гуллар,
Тўмарис жигарбандин ёдига эккан гуллар,
Сиз — Бибихоним учун муҳаббат изҳор қилиб,
Кумушбибидек жони титраб энтиккан гуллар,
Бир Ватанга жам бўлинг, 
Гўзал бўстон бўлгаймиз,
Тарих саҳнида Янги Ўзбекистон бўлгаймиз!

Оқшом маъсум тушига Бухорий кирган болам,
Насафийлар нафасин илғаб улгурган болам,
Сиз — теран илдизлардан қувват олган куртаксиз,
Бобо Машраб ҳар тонгда уйғотиб турган болам,
Бир Ватанга жам бўлинг, 
Жўш урган қон бўлгаймиз,
Тарих саҳнида Янги Ўзбекистон бўлгаймиз!

Бу бол томчиган боғлар неча қайта кўкарган,
Урушлар буккан қаддин Ватан дея кўтарган,
Сиз — хазон бўлган онлар, синову имтиҳонлар
Қошида ҳам синмаган, бардошлари кўпайган,
Бир Ватанга жам бўлинг,
Бир тану жон бўлгаймиз,
Тарих саҳнида Янги Ўзбекистон бўлгаймиз!

Улуғбек юлдузидан нур энган сабоҳларим,
Чўлпон кўксидан келган юз йиллик наволарим,
Сиз — отам битган ҳикмат, онамнинг дуолари,
Юртдан айро бўлмасин шу муборак онларим,
Бир Ватанга жам бўлинг,
Мунаввар тонг бўлгаймиз,
Тарих саҳнида Янги Ўзбекистон бўлгаймиз!

Уни чуқур тадқиқ этиш ва дунёга танитишда
Ислом цивилизацияси маркази фундаментал база бўлади

“ВЭБ.РФ” корпорацияси ижтимоий-иқтисо-
дий сиёсатни амалга ошириш, модернизация ва 
иқтисодиётнинг рақобатбардошлигини ошириш-
га кўмаклашадиган, 51 миллиард доллар актив-
ларга эга бўлган Россиянинг энг йирик тараққи-
ёт институти ҳисобланади. “ВЭБ.РФ” кўмаги 
билан бугунги кунда Ўзбекистонда энергетика, 
металлургия, машинасозлик, қишлоқ хўжалиги 
ва транспорт соҳаларида умумий қиймати 3,5 
миллиард еврони ташкил этадиган 24 та лойиҳа 
амалга оширилмоқда.

Ўзбекистон Республикаси Бош вазири 
 Абдулла Арипов Россия делегацияси аъзолари 
билан Олмалиқ кон-металлургия комбинатига 
ташриф буюрди.

Меҳмонлар дастлаб комбинат фаолияти би-
лан яқиндан танишди. Хусусан, “Ёшлик-1” ко-
нини ўзлаштириш жараёни ва мутахассислар 
томонидан олиб борилаётган ишларни кўздан 
кечирди. Уларга лойиҳа ҳақида, хусусан, мазкур 
кон қуввати ҳамда лойиҳани ишлаб чиқаришга 
татбиқ этиш бўйича жорий ҳолат тўғрисида сўз-
лаб берилди.

ЎЗБЕКИСТОН – РОССИЯ 
ИНВЕСТИЦИЯ ҲАМКОРЛИГИ 

РИВОЖЛАНМОҚДА

Шундан сўнг ҳамкорлар улкан бунёдкорлик 
йўлга қўйилган 3-мис бойитиш фабрикаси қури-
лиши, 1-мис бойитиш фабрикасида жадал да-
вом этаётган асосий қувватларни реконструкция 
қилиш ва барқарорлаштириш дастури доираси-
даги ишлар, мис эритиш заводидаги аффинаж-
ланган олтин ва кумуш ишлаб чиқариш жараёни 
ҳақида ҳам батафсил маълумотга эга бўлди.

Тошкент шаҳридаги Халқаро бизнес марказида 
Ўзбекистон Республикаси Бош вазири ўринбосари 
— инвестициялар ва ташқи савдо вазири Сардор 
Умурзоқов И.Шувалов бошчилигидаги Россия иш-
билармонлари ва давлат тузилмалари вакиллари-
дан иборат бизнес миссияси билан учрашди.

Учрашувда томонлар Ўзбекистон билан 
 Россия ўртасидаги стратегик шериклик жадал ри-
вожланаётганини таъкидлади. Турли даражада-
ги икки томонлама алоқаларни фаоллаштириш 
орқали иқтисодий ва инвестициявий ҳамкорликни 
кенгайтириш имкониятлари кўриб чиқилди.

Россия Федерациясининг “ВЭБ.РФ” Давлат тараққиёт корпорацияси раиси 
Игорь Шувалов бошчилигидаги делегация мамлакатимизга ташрифи 
доирасида 17 сентябрь куни бир қатор тадбирларда иштирок этди.

/АР БИР МУРОЖААТ ВА МУАММО 
ЭЪТИБОРДА, НАЗОРАТДА

Бошланиши 1-бетда

Бошланиши 1-бетда

Бугун юртимизда ҳеч бир мурожаат эътиборсиз қолаётгани йўқ, ҳар 
бир муаммога ечим изланяпти. Мамлакатимизда амалга оширилаётган 

ислоҳотлардан кўзланган мақсад ҳам шу  аслида. 

Мнажатдин ҚУТЛИМУРАТОВ, 
“Янги Ўзбекистон” мухбири 

Тадбир давомида одамларни қийнаётган му-
аммолар чуқур ўрганилиб, баъзилари жойида ҳал 
этилди.

Аҳолини ҳаётдан рози этиш учун барча куч ва 
имконият ишга солинди. Мулоқотлар давомида 
бандлик, маиший хизмат, транспорт, йўл, ичимлик 
сув, соғлиқни сақлаш, таълим, кредит олиш каби 
масалалар бўйича кўплаб мурожаатлар бўлди. 

Ўзбекистон Республикаси Президенти 
маслаҳатчиси Турсинхон Худойбергенов бошчи-
лигида Президент Администрацияси, вазирлик, 
ташкилот ва идоралар раҳбарлари ҳамда масъул 
ходимлари иштирокида ўтказилган оммавий сайёр 
қабулда ҳар бир фуқаро билан бевосита мулоқот 
қилиниб, уларнинг мурожаатлари кўриб чиқилди, 
муаммолари атрофлича ўрганилди. 

— Мен Нукус шаҳрининг 21-кичик туманида 
яшайман. 2014 йилгача мактабда меҳнат фанидан 
дарс бердим, — дейди Тамара Даулеталиева. — 
Бир қанча вақт баъзи оилавий сабаблар туфайли 
чет элда бўлдим. Бугунги қабулга иш топаман, 
деган умидда келдим. Менинг мурожатим ижобий 
ҳал этилишига ишонаман.

Нукус шаҳридаги “Таслақ” маҳалла фуқаролар 
йиғинида истиқомат қилувчи пенсионер Дилимбет 
Утамбетов қабулга иккита масала билан мурожа-

ат қилди. Биринчи масала, кўчасидаги 
электр тармоқларининг темир-бетон усту-
ни эскириб, яроқсиз аҳволга келиб қолган 
экан. Мутасадди ташкилот вакиллари ма-
салани жойида ўрганиб, шу куннинг ўзида 
эски устун янгисига алмаштирилди.

— Иккинчи мурожаатим, маҳалла-
миз болалари спорт билан шуғуллани-
ши учун узоқ жойларга қатнашига тўғри 
кел япти, — дейди у. — Ёшларимиз учун 
спорт зали қуриб беришларини сўраб 
келдим. Ҳозир Қорақалпоғистон Респуб-
ликаси Спорт вазирлиги мутасаддила-
ридан ижобий жавоб олдим. Бизнинг ҳу-
дудга 2021 йилда 18х30 метр ҳажмдаги 
спорт зали қурилиши дастурга киритил-
ганини маълум қилишди. 

Қабул жараёнида спорт соҳаси бўйи-
ча 13 та мурожаат келиб тушди ва улар ўрганилиб, 
барчаси ижобий ҳал этилиши билдирилди.

— Мен шаҳримиздаги “Дўстлик” маҳалласида 
истиқомат қиламан. Шу йили спорт коллежини ту-
гатдим, — дей ди Ақсунгул Оразимбетова. — Сай-
ёр қабул иштирокчиларига ишга жойлашиш бўйи-
ча мурожаат қилдим. Улар мутахассислигим тўғри 
келмагани боис 3 ой малака ошириш бўйича ўқи-
шим лозимлигини айтишди. Малака оширганим-
дан сўнг ишга жойлашадиган бўлдим. Бундан жуда 
хурсандман.

Сайёр қабулга келган фуқароларнинг баъзила-
ри тадбиркорлик билан шуғулланиш истаги борли-
ги, банкдан кредит олиб, ўз тадбиркорлигини йўлга 
қўймоқчи эканини айтди ва кредит олишда ёрдам 

сўради. 
— Мен Нукус шаҳри Сақийлик кўчасида яшай-

ман. Маҳалламизда ташкил этилган ишчи гуруҳ 
оилавий аҳволимни ўрганиб, “темир дафтар”га 
киритган эди, — дейди биз билан мулоқот чоғида 
Алия Кутумбаева. — “Темир дафтар” рўйхатидан 
чиқаришини сўраб, банкдан имтиёзли кредит 
олиш мақсадида келдим. “Ҳар бир оила — тад-
биркор” дастури асосида 30 миллион сўм кредит 
олмоқчиман. Уйда эчки боқиб, оиламнинг моддий 
аҳволини яхшиламоқчиман. Менга банк ходим-
лари кредит олиш бўйича ҳуқуқий маслаҳатлар 
беришди. Энг муҳими, имтиёзли кредит билан 
сотиб олган эчкиларим банк томонидан суғурта-
ланар экан.  

— Бугунги қабулга чет элда таълим олаётган 
ўғлим Жасурбек Толегеновнинг ўқишини юрти-

/АР БИР МУРОЖААТ ВА МУАММО 

фуқаролар билан бевосита мулоқот чоғида 226 та мурожаат 
жойида ижобий ҳал этилди

Жараён

Давлатимиз раҳбари раислигида шу йил-
нинг 17 август куни хорижда меҳнат қилаётган 
фуқароларга муносиб шарт-шароитлар яра-
тиш ва улар билан тизимли ишлаш юзасидан 
ўтказилган видеоселектор йиғилишида ушбу 
масала Ўзбекистон тарихида илк маротаба 
катта форматда муҳокама қилинди. Унда бар-
ча тегишли ташкилотлар қаторида Бандлик ва 
меҳнат муносабатлари вазирлиги ҳузуридаги 
Ташқи меҳнат миграцияси агентлигига ҳам 
қатор вазифалар белгилаб берилди. Мухби-
римизнинг агентлик раҳбари Муҳаммадзокир 
МАМАТХОНОВ билан суҳбатида чет элдаги 
ватандошларимиз тақдирида рўй бераётган 
муҳим ўзгаришларнинг асосий жиҳатлари 
ҳақида сўз борди.

— 2020 йил 15 сентябрда Президентимиз-
нинг “Хавфсиз, тартибли ва қонуний меҳнат 
миграцияси тизимини жорий қилиш чора-тад-
бирлари тўғрисида”ги қарори қабул қилинди. 
Ушбу меъёрий ҳужжатда, биринчи навбатда, 
қандай масалаларга алоҳида аҳамият берил-
ган? Агентлик зиммасига юклатилган вазифа-
лар ижроси қандай таъминланади?

Сўнгги тўрт йил давомида хорижда ишла-
ётган фуқароларга нисбатан муносабат 
тубдан ўзгарди, улар билан мулоқот йўлга 
қўйилди, меҳнат мигрантларининг муаммо 
ва эҳтиёжларини ўрганиш ҳамда ҳал қилиш 
бўйича янги тизим яратилди. Хорижда меҳнат 
фаолиятини амалга оширувчи шахсларни қўл-
лаб-қувватлаш ҳамда уларнинг ҳуқуқ ва ман-
фаатларини ҳимоя қилиш жамғармаси ташкил 
этилди, меҳнат мигрантларининг ҳаёти ва соғ-
лиғини суғурталаш, уларнинг оила аъзолари 
учун ипотека кредитларини ажратиш амали-
ёти жорий қилинди.  

Хорижда ишлашга кетишдан олдин 
 Ўзбеки с тон фуқароларини касб-ҳунарга ва хо-
рижий тилларга ўқитиш амалиётини самарали 
йўлга қўйиш, уларга касбий малакани тас-
диқловчи халқаро тан олинадиган сертифи-
кат беришни жорий қилиш мазкур тизимнинг 
асосий йўналишларидан бирига айланди. 
Ушбу меъёрий ҳужжат билан Ташқи меҳнат 
миг рацияси агентлиги ҳудудий филиаллари 
ишини ташкил этиш тартиби белгиланди. Унга 
кўра, Қорақалпоғистон Республикаси Вазир-
лар Кенгаши раиси, вилоятлар ва Тошкент 
шаҳри ҳокимлари Ташқи меҳнат миграцияси 
агентлиги ҳудудий филиалларига умумий раҳ-
барлик қилади. Ҳудудий филиал раҳбарлари 
эса Қорақалпоғис тон Республикаси Вазирлар 

касбга тайёрлаш, ишга жойлаштириш, кредит ажратиш масалалари ҳал этилади

Кенгаши раиси, вилоятлар ва Тошкент шаҳри 
ҳокимларининг ёрдамчиси ҳисобланади. Ҳуду-
дий филиаллар, асосан, хорижий иш берувчи-
лар билан келишувлар тузади ҳамда фуқаро-
ларни хорижга ишга юборади.

2021 йил 1 январдан “Ишга марҳамат” 
мономарказлари ҳамда касб-ҳунарга ўқитиш 
марказлари битирувчиларининг касбий ма-
лакаси “WorldSkills International” стандартла-
ри асосида баҳоланиб, уларга юртимизда ва 
хорижда тан олинадиган “Skills pasport” бери-
лади. Ўқишни тамомлаганликни тасдиқловчи 
бу ҳужжат ҳамда “Skills pasport” ўрта махсус, 
касб-ҳунар таълими дипломи даражасига 
тенг лаштирилади. 

2019 йилда  9,2 минг фуқаро кетишдан ол-
динги кўниктириш ва ўқитиш жараёнидан ўт-
казилди. 437 киши Россия Халқлар дўстлиги 
университети томонидан рус тилига ўқитилиб, 
уларга ушбу мамлакатда ишлаш рухсатномаси 
(патент) олиш учун сертификатлар берилди. 
2020-2021 йилларда эса 14 та “Ишга марҳа-
мат” мономаркази, 33 та касб-ҳунарга ўқитиш 
маркази, 11 та қисқа муддатли касб-ҳунарга 
ўқитиш курси, 136 та маҳаллада касб-ҳунар-
га ўқитиш маскани ҳамда хорижий ҳамкорлар 
билан ташкил этилаётган 3 та ўқув муассаса-
си орқали 70 минг фуқаро касбга ва хорижий 
тилларга ўқитиш жараёнига қамраб  олинади.

Агентлик зиммасига юклатилган асосий 
вазифалардан бири ишсиз ва банд бўлма-
ган аҳолини, шунингдек, ташкиллаштирил-
ган меҳнат миграцияси йўли билан хорижий 
мамлакатларда ишлаш учун кетаётган ва 
“labormigration.uz” дастурий мажмуасида 
рўйхатга олинган фуқароларни тадбиркорлик 
кўникмалари, хорижий тиллар ва касб-ҳунар-
га тайёрлаш, қайта тайёрлаш ва малакасини 
ошириш учун кетишдан олдин давлат ёки но-
давлат муассасаларда, ишлаб чиқаришнинг 
ўзида ўқитишдир. Бунинг учун ҳар бир таълим 
олувчига бир ойда базавий ҳисоблаш миқдо-
рининг 4 бараваридан ортиқ бўлмаган миқдор-
да грантлар ажратилиши кўзда тутилган. 

— Президентимиз хорижда ўзбекистон-
ликлар муносиб шароитларда меҳнат қи-
лиши учун йирик иш берувчи компаниялар 
билан алоқаларни кенгайтириш муҳимли-
ги, аввало, ўша корхоналар талабига мос 
малакага эга ва тил биладиган мутахассис-
лар тайёрлаш зарурлигини таъкидлаган 
эди. Бу борада қандай ишларни амалга 
ошириш кўзланмоқда?

— Мазкур йўналишда янги тизим жорий 
этилиб, Ташқи меҳнат миграцияси агентлиги-
нинг ҳудудлардаги филиаллари ваколатлари 
кенгайтирилади. Уларга хорижий иш берувчи-
лар билан бевосита шартнома тузиш, мигра-
ция хизматлари билан музокаралар ўтказиш 
ҳуқуқи берилади. Галдаги масала  фуқарола-
римиз кўпчиликни ташкил этган Россиянинг 
Москва, Санкт-Петербург, Қозон, Екатерин-
бург, Новосибирск шаҳарларида ва бош қа 
ҳудудларида давлат ҳамда нодавлат муасса-
салар билан музокаралар ўтказишдир. Ушбу 
ҳудудларда меҳнат фаолиятини юритаётган 
Ўзбекистон фуқароларини касб-ҳунарга ва 
рус тилига, айниқса, кечки пайт (иш вақтидан 
кейин) ўқитишни ташкил этиш, шу жумладан, 
ўқитиш учун жой, ўқув қўлланмаси ва ўқув 
қуроллари билан таъминлаш бўйича ўзаро 
келишувларга эришиш чоралари кўрилмоқда. 
Икки ой муддатда Россия Халқлар дўстли-
ги университети, “Ёш профессионаллар” 
(WorldSkills Russia) иттифоқи ҳамда бошқа 
таълим ва касбий малакани баҳолаш муасса-
салари билан фуқароларимизнинг Россияда 
касб-ҳунарга ва рус тилига ўқитилишини таш-
кил этишда ҳамкорлик ўрнатилади. 

Ҳозир меҳнат миграцияси соҳасида 8 та 
ҳукуматлараро, 7 та идоралараро битим, МДҲ 
доирасида 1 та битим ва 1 та конвенция, шу-
нингдек, 51 та иш берувчи ва рекрутинг ком-
пания билан шартномалар мавжуд. 2018 йил-
га қадар ҳар йили ўртача 4 минг атрофидаги 

ХАВФСИЗ, ТАРТИБЛИ ВА +ОНУНИЙ МЕ/НАТ МИГРАЦИЯСИ:

РОССИЯНИНГ ЕКАТЕРИНБУРГ, 
НОВОСИБИРСК, САМАРА, УФА, 
ҚОЗОҒИСТОННИНГ ЧИМКЕНТ 
ШАҲРИДА, ТУРКИЯНИНГ ИСТАНБУЛ, 
БААНИНГ ДУБАЙ ШАҲАРЛАРИДА 
АГЕНТЛИКНИНГ ВАКОЛАТХОНАЛАРИ 
ТАШКИЛ ЭТИЛАДИ. 

Сайёр қабулЎЗБЕКИСТОН – РОССИЯ 
ИНВЕСТИЦИЯ ҲАМКОРЛИГИ 

РИВОЖЛАНМОҚДА

“ВЭБ.РФ” раҳбарияти икки мамлакат 
иқтисодий ҳамкорлигининг кўп қиррали ху-
сусиятини эътироф этиб, ишбилармонлар 
шериклигини мустаҳкамлаш, илғор саноат 
технологияларини жорий этиш ва барқа-
рор кооперацион алоқалар ўрнатиш учун 
кенг имконият мавжудлигини таъкидлади.

Мулоқот давомида пандемия шароити-
да икки мамлакат иқтисодиёти биргаликда 
ишлаши нуқталарини аниқлаш, шунингдек, 
ёқилғи-энергетика, тоғ-кон, фармацевтика, 
машинасозлик тармоғида, шаҳар инфрату-
зилмаси, туризм, ахборот-коммуникация 
технологиялари ва транспорт соҳалари-
да янги инвестиция лойиҳаларини ишлаб 
чиқиш ва келишиш бўйича ўзаро ҳамкор-
лик масалалари кўриб чиқилди.

Шундан сўнг “Ўзбекистон — Россия ҳам-
корлигининг асосий йўналишлари ва қўш-
ма лойиҳалари" мавзусида давра суҳбати 
бўлиб ўтди. Мулоқотда Россия томонидан 
Россия Федерацияси Саноат ва савдо ва-
зирлиги, “ВЭБ.РФ” Давлат тараққиёт кор-
порацияси, “Россия экспорт маркази" АЖ, 
“BMB NRC AGROLOGISTICS”, “Силовые 
машины”, “Ростех”, “Камаз”, “Трансмаш-
холдинг”, “МетПром”, “Уралмашзавод”, 
“Газпромбанк” каби Россиянинг етакчи 
компания ва банклари, Ўзбекистон томо-
нидан эса вазирлик ва идоралар, тармоқ 
бирлашмалари, тижорат банклари раҳбар-
лари ва бизнес вакиллари иштирок этди. 
Ишлаб чиқилаётган қўшма инвестициявий 
лойиҳаларни, икки мамлакат тадбиркорла-
ри ўртасида саноат кооперациясини кен-
гайтириш, бизнес ҳамкорликни ошириш 
истиқболи муҳокама қилинди.

Россия ва Ўзбекистон компаниялари ўр-
тасида инвестиция, технология ва саноат 
кооперацияси соҳаларидаги ҳамкорлик-
нинг юқори ривожланиш суръати ва кўла-
ми таъкидланди. Масалан, “Силовые ма-
шины” АЖ айни пайт Сирдарё ва Фарҳод 
ГЭСлари электр блокларини модерниза-
ция қилиш ишларини амалга оширмоқда. 
“Ростех” давлат корпорацияси билан бир-
галикда Ўзбекистонда “Камаз” юк автомо-
билларини йиғиш ўзлаштирилди.

Мулоқот давомида Россия ишбилар-
монлари ўз компанияларининг техноло-
гик ва инвестициявий салоҳияти ҳақидаги 
маълумотларни тақдим этиб, Ўзбекистон-
да фаолиятни ривожлантириш бўйича 
фикр алмашди.

Энергетика, қишлоқ хўжалиги логисти-
каси, металлургия, транспорт ва таълим 
соҳаларида аниқ лойиҳавий таклифлар 
ишлаб чиқиш бўйича ҳамкорликни янада 
кучайтириш, устувор тармоқ ва соҳаларда 
аниқ келишувларга эришишга қаратилган 
амалий ҳаракатлар келишиб олинди.

Давра суҳбати якунида “ВЭБ.РФ” Дав-
лат тараққиёт корпорацияси Ўзбекистон 
Республикаси Ташқи иқтисодий фаолият 
миллий банки билан электрон хабарлар 
билан алмашиш шартлари тўғрисида би-
тим ҳамда “Kamaz Asiya Leasing” қўшма 
корхонаси билан “Камаз” русумли автомо-
биль ва махсус техника сотиб олишни мо-
лиялаштириш бўйича кредит шартномаси 
имзолади.

Тошкент шаҳар ҳокими Жаҳонгир 
 Ортиқхўжаев билан ўтказилган учрашувда 
ҳамкорликда амалга оширилиши мум-
кин бўлган истиқболли лойиҳалар кўриб 
чиқилди. Ҳоким россиялик меҳмонларни 
пойтахтимизда юз бераётган ўзгаришлар 
билан таништираркан, сўнгги икки йилда 
қурилиш ишлари кўлами 32 фоиз ўсганини 
маълум қилди. Инвесторлар билан ҳам-
корликда амалга оширилаётган лойиҳа-
ларга алоҳида эътибор қаратилиб, бунда 
шаҳарни ривожлантириш, аҳоли учун му-
носиб турмуш шароити яратиш устувор 
масала экани таъкидланди.

Хусусан, Россия томонига Янги ҳаёт ту-
мани инфратузилмасини ривожлантириш-
га қаратилган ҳамда “Дарё бўйи бизнес 
сити” мажмуаси, Логистика маркази синга-
ри қатор лойиҳалар тақдим этилди.

Ташриф доирасида делегация аъзо-
лари Тошкент металлургия заводида ҳам 
бўлди, шунингдек, "Россия экспорт мар-
кази" АЖда Тошкент тиббиёт академияси 
симуляция маркази учун мўлжалланган 
ускуналар тақдимотида иштирок этди. 

Ғ.ХОННАЗАРОВ,
ЎзА мухбири

мизга кўчириш бўйича мурожаат билан келдим. 
Менга мутахассислар ҳуқуқий маслаҳат беришди, 
— дейди Шадлихан Қурбанова. — Ишимизни осон 
қилган, пойтахтдан келиб бизнинг дардимизни 
тинг лаётган сайёр қабул иштирокчиларига ва таш-
килотчиларга ўз миннатдорлигимни билдираман. 

“Алланияз қаҳрамон” маҳалласида яшовчи Ла-
бира Аметова икки фарзандини ёлғиз ўзи катта 
қиляпти. Улар яшаётган уй эскириб, томидан чак-
ки ўтавериб, деворлари ҳам емирилиб кетган эди. 
Ўтган сайёр қабулда прокуратура органлари ва-
килларига қилган мурожаатидан сўнг қисқа фурсат 
ичида янги иморатнинг пойдевори кўтарилди.  Ла-
бира яқинда фарзандлари билан янги уйга кўчиш 
тадоригини кўрмоқда. У биз билан суҳбатда сайёр 
қабуллар одамларда яхши яшашга иштиёқ, кела-
жакка умид уйғотаётганини таъкидлади.

Эрталаб бошланган оммавий қабул кечгача 
давом этди. Қабулда иштирок этаётган барча 
 масъулларнинг мақсади бир — энг сўнгги муро-
жаатчининг ҳам муаммосини эшитиб, унга ижо-
бий ечим топиш,  одамларни ҳаётдан рози қилиш. 

Ўтказилган сайёр қабулда 803 фуқаро 841 та 
масала бўйича мурожаат қилди. Уларнинг 226 
таси жойида ижобий ҳал этилган бўлса, 90 тасига 
ҳуқуқий маслаҳат, 166 тасига тушунтириш берил-
ди. 359 та мурожаат эса ижро учун халқ қабулхо-
наси томонидан назоратга олинди.   

Бугун юртимизда ҳеч бир мурожаат эътиборсиз 
қолаётгани йўқ, ҳар бир муаммога ечим изланяпти. 
Мамлакатимизда амалга оширилаётган ислоҳот-
лардан кўзланган мақсад ҳам шу  аслида.  

фуқаро тартибли меҳнат миграциясига юбо-
рилган бўлса, кейинги йилларда 190,5 минг 
меҳнат мигранти манзилли миграция билан 
қамраб олинди. Шундан 8,9 минг фуқаро таш-
килий тартибда хорижий давлатларда ишга 
жойлаштирилди, 181,6 минг фуқарога миг-
рация базасига рўйхатга олинган ҳолда ахбо-
рот-маслаҳат хизматлари кўрсатилди.

— Албатта, иш бор жойда камчилик ёки 
келишмовчилик бўлади. Тил  ёки ҳуқуқини 
билмаслик оқибатида айрим мигрантлар 
ойлигини ололмай, ноҳақ ишдан четла-
тилиш ҳолатларига дуч келади. Шундай 
ҳолларда чет элда фаолият юритаётган ва-
тандошларимизнинг ҳақ-ҳуқуқлари қандай 
ҳимоя қилинади?

— Мигрантларнинг 70-80 фоизи Россия 
ҳиссасига тўғри келади. Шу боис, дастлабки 
босқичда шу мамлакат ҳудудида “Миграция 
адвокати” тизими жорий қилинади. Қолаверса, 
Россиянинг Екатеринбург, Новосибирск, Са-
мара, Уфа, Қозоғистоннинг Чимкент шаҳрида, 
Туркиянинг Истанбул, БААнинг Дубай шаҳар-
ларида агентликнинг ваколатхоналари ташкил 
этилади. 

Бундан ташқари, Россияда профессионал 
“CALL MARKAZ” фаолиятини йўлга қўйиш 
режалаштирилган. Хорижда қийин аҳволга 
тушиб қолган фуқароларимизнинг ижтимоий 
ҳимоясини таъминлаш ва уларга моддий ёр-
дам кўрсатиш учун 50 миллиард сўм маблағ 
ажратиш кўзда тутилмоқда. 

Рақамларга мурожаат қиладиган бўлсак, 
шу кунгача Ташқи меҳнат миграцияси агентли-
ги ва унинг ваколатхоналари томонидан 54,7 
минг фуқарога ҳуқуқий ёрдам ва маслаҳат хиз-
матлари кўрсатилган бўлса, иш ҳақини олол-
маган 1 182 нафар меҳнат мигрантининг иш 
берувчилардан  750,7 минг АҚШ доллари миқ-
доридаги иш ҳақлари ундирилди.  Россиянинг 
хорижий фуқароларни вақтинчалик сақлаш 
марказларидаги 4 141 нафар, оғир аҳволга  
тушган 113 нафар фуқарога ёрдам қўли чў-
зилди. Кўмак сўраб мурожаат қилган 3,1 минг 
нафар фуқарога озиқ-овқат ва 589,3 миллион 
сўм миқдорида нақд пул кўринишида ёрдам 
берилди. 

Шунингдек, 223,8 минг меҳнат мигран-
тига ижтимоий ёрдам қилинди. Шундан 
“labormigration.uz” дастурий мажмуада 221,7 
минг фуқаро рўйхатга олиниб, улардан 172,3 
минг нафарига хизматлар кўрсатилди. Уй-жой-
га эҳтиёжманд 2 488 нафар ватандошимизга 
эса вилоят комиссиясига тақдим этиш учун 
тасдиқномалар берилди. Меҳнат таътилига 
келган ва кета олмаган 132 нафар фуқаро чар-
тер рейслар ташкил этилган ҳолда Жанубий 
Кореяга юборилди. Россияда бўлиб турган 
ва ишсиз қолган 363 нафар фуқаро иш билан 
таъминланди.

Шу ўринда айтиб ўтиш керакки, давлати-
миз раҳбарининг 2020 йил 15 сентябрдаги 
қарори билан 2021 йил 1 январдан бошлаб 
“Ижтимоий ҳимоя ягона реестри” ахборот 
тизими орқали кам таъминланган оила аъ-
зоси сифатида эътироф этилган ва ташкил-
лаштирилган меҳнат миграцияси йўли билан 
вақтинчалик меҳнат фаолиятини амалга 
ошириш учун хорижга чиқиб кетаётган шахс-
ларга микроқарзлар бериш тартиби жорий 
қилинади. Микроқарзлар хорижда ишга жой-
лашиш (шу жумладан, йўл ҳақини тўлаш ва 
меҳнат фаолиятига рухсат олиш) билан боғ-
лиқ харажатларни қоплаш учун 10 миллион 
сўмгача миқдорда бир йил муддатга берила-
ди. Шунингдек, микроқарз фоиз ставкасининг 
Марказий банк асосий ставкасидан ошади-
ган, лекин асосий ставканинг 1,5 баробари-
дан кўп бўлмаган қисми Бандликка кўмак-
лашиш жамғармаси маблағлари ҳисобидан 
компенсация  қилинади.

— Хорижда меҳнат қилиб, малака ортти-
риб қайтган фуқароларнинг тадбиркорлик 
ташаббусларини қўллаб-қувватлаш мақса-
дида улар билан манзилли ишлайдиган, 
молиявий қўллаб-қувватлайдиган тизим 
яратилиши борасидаги янгиликлардан 
 гапирсангиз.

— Албатта, ҳар бир ватандошимиз юртига 
қайтишни ва қайтгач, ўз даромадли ишига эга 
бўлишни хоҳлайди. Қўлида етарлича маблағи 
бўлса, бирор тадбиркорлик фаолиятини йўлга 
қўйишга ҳаракат қилади. Сектор раҳбарлари, 

меҳнат ва маҳалла идоралари вакиллари ўз 
ҳудудидаги шундай ташаббускорлар рўйхати-
ни шакллантириб, уларнинг бизнес лойиҳаси 
билан танишишлари, қўллаб-қувватлашлари 
муҳим аҳамиятга эга. Уларга рўйхатдан ўтиш-
га кўмаклашиб, 3 ойгача ижара тўловлари 
бўйича субсидия берилиши кўзда тутилмоқда. 
Шунингдек, тадбиркорликни бош лаш учун 
кредит ресурслари ажратилади ҳамда банк 
кредитлари таъминоти бўйича суғурта полиси 
харажатларининг бир қисми қоплаб берила-
ди. Бу мақсадларга Бандликка кўмаклашиш 
жамғармасидан йил якунига қадар 25 милли-
ард сўм, кредитлар учун 100 миллиард сўм 
ажратиш мўлжалланган.

Бундан ташқари, ногиронлиги бўлган 
шахс лар учун иш ўрни яратаётган тадбиркор-
лик субъектларига Бандликка кўмак лашиш 
жамғармаси ҳисобидан тижорат банклари 
орқали ҳар бир яратилаётган иш ўрни учун 
базавий ҳисоблаш миқдорининг 25 баравари-
гача, бироқ жами ҳар бир тадбиркорлик субъ-
екти учун базавий ҳисоблаш миқдорининг 500 
бараваридан ошмаган миқдорда 3 йил муд-
датга, бир йиллик имтиёзли давр билан Мар-
казий банкнинг асосий ставкасида, яратилган 
иш ўрнида ногиронлиги бўлган шахсларнинг 
камида бир йил ишлаши шарти билан микро-
кредитлар ажратиш тартиби жорий этилади. 
Шунингдек, тадбиркорлик субъектларига иш 
ўринлари ва шароитларини ногиронлиги бўл-
ган шахсларга мослаштириш учун ҳар бир 
мослаштирилаётган иш жойи учун базавий 
ҳисоблаш миқдорининг 40 бараваригача миқ-
дорда субсидия ажратилади.

2020 йилнинг ўтган даврида 232,2 минг 
меҳнат мигранти Ўзбекистонга қайтиб келган 
(72,2 минг аёл, 160 минг эркак) бўлса, шундан 
209,8 минг нафари (90 фоизи) ҳудудий аҳоли 
бандлигига кўмаклашиш марказлари томони-
дан уйма-уй юриб ўрганилди. 111,6 минг (55 
фоизи) меҳнат мигрантининг бандлиги таъ-
минланди. Хусусан, 87 минг нафари жамоат 
ишларига жалб этилди, 2 минг нафари Тош-
кент шаҳридаги қурилиш объектларига ишга 
жойлаштирилди.

2020-2021 йилларда ватанга қайтган ва 
кета олмаган фуқаролар бандлигини таъмин-
лаш учун улар “маҳалла — меҳнат — сектор — 
агентлик филиали” тамойили бўйича уйма-уй 
юриб рўйхатга олинади. Бу фуқаролар доимий 
(вакансия ва янги иш ўринлари) ва вақтинча-
лик иш ўринларига жойлаштирилади, мигрант-
ларни ишга олган иш берувчиларга имтиёзлар 
берилади. Меҳнат органларида қайтиб келган 
фуқаролар учун ҳуқуқий ёрдам ва психологик 
хизматлар фаолияти йўлга қўйилади.

“Янги Ўзбекистон” мухбири 
Соҳиба МУЛЛАЕВА суҳбатлашди.

Маълумотларга кўра, мамлакатимизда ҳар йили  
600-700 минг аҳоли меҳнат бозорига кириб келади. Иқтисодиёт 
тармоқларини ва ҳудудларни ривожлантириш бўйича кўрилаётган 
чоралар натижасида йилига 500 минггача иш ўрни яратилмоқда. Шу боис, 
қарийб 200 минг кишининг бандлигини ташқи меҳнат миграцияси орқали 
таъминлашга тўғри келмоқда. 

Йил давомида фойдаланишга топширилган лойиҳалар сони 6 тага, 
қўшимча қувватлар ҳажми 118,3 МВтга ва яратилган янги иш ўринлари 

сони 100 тага етказилади.

Агар деворнинг ташқи қисми  учун  
рангли ғиштлар танланган бўлса, сувоқ,  
уста пули каби харажатлар ҳам 
тежалади. Бир сўз билан айтганда, 
бу технология иш унумдорлигини 30 
фоиз ошириб, харажатларни 40 фоиз 
тежашга олиб келади. 

Навбатдаги инновацион лойиҳа қурилиш соҳасида 
ҳам вақтни, ҳам харажатни иқтисод қилишга кўмакла-
шади. Хўш, у оддий ғиштга қараганда қандай афзаллик-
ларга эга?

Lеcонинг оддий ғиштдан биринчи фарқи унинг 
шаклида. Устида иккита тешиги ва тагида кийилиш им-
кониятини берувчи устунчали қилиб, “Лeго” ўйинчоғига 
ўхшатиб ишланган ушбу ғишт тез терилади. Бу қури-
лиш жараёнини икки баробар жадаллаштиради. Яна 
бир муҳим жиҳати, бу турдаги ғиштлар бир-бирига кий-
дирилиши натижасида терилганда орқага ёки олдинга 
силжиб кетмайди. Ўз-ўзидан уларни ёпиштириш учун 
жуда кам елим ишлатилади. 

— Девор янада мустаҳкам бўлиши учун ғиштнинг те-
шигига арматура қўйиб, бетон қуйиб юборилади, — дей-
ди “Ҳилол шамс сeрвис” корхонаси директори Дониёр 
Каримов. — Бу нафақат бетон қоришма ғиштлар ора-
сига яхши қуйилишига олиб келади, балки  сарф-хара-
жатни ҳам тежайди. Бундан ташқари, ушбу турдаги ғишт 
билан қурилган деворлар ичидаги сим ва қувурларни 
яшириш, кейинчалик уларни хонадон таъмирига шикаст 
етказмасдан алмаштириш имконияти борлиги учун ҳам 
қулайдир.

“Ҳилол шамс сeрвис” корхонаси 2015 йил ташкил 
этилган бўлиб, 2017 йилдан маҳаллий хомашёлардан 
Lеcо рангли гиперпрессланган ғиштларни ишлаб чиқара 
бошлаган. Ҳали янги корхона бўлишига қарамай, фаол 
ходимлар ташаббуси билан кўп ютуқларга эришилган. 
2017 йилда Чимкент шаҳрида бир гуруҳ тадбиркорлар 
иштирокида ташкил этилган кўргазмада бу ғиштлар энг 
яхши инновацион маҳсулот, деб топилган. Шунингдек, 
корхона “Ташаббус” кўрик-танлови, Инновацион ғоялар, 
технологиялар ва лойиҳалар тақдимотлари ҳудудий 
кўргазмаси, “InnoWeek” кўргазмаси каби тадбирларда 
фаол иштирок этган. 

Мутахассисларнинг таъкидлашича, Leco ғиштидан 
қилинган бинолар юқори иссиққа ёки совуққа чидам-
лилик ҳамда жуда паст намликда ассимиляция қилиш 
каби хусусиятларга эга бўлади. Деворнинг мустаҳкам-
лиги силикат ғиштлардан икки баробар юқори бўлиб, 
териш пайтида қоришмалар билан ифлосланиш юз 
бермайди. Фақат биринчи қатордаги ғиштлар текис 
ётқизилади, қолганлари эса бир-бирига кийгизилиб, 
текис терилаверади. Яна бир жиҳати, агар деворнинг 
ташқи қисми учун рангли ғиштлар танланган бўлса, 
сувоқ, уста пули каби харажатлар ҳам тежалади. Бир 
сўз билан айтганда, бу технология иш унумдорлиги-
ни 30 фоиз ошириб, харажатларни 40 фоиз тежашга 
олиб келади. 

Ушбу мақолада технопаркнинг атиги иккита иннова-
цион лойиҳаси ҳақида кенгроқ сўз юритдик. Ҳолбуки, 
юртимизда бундай ғоялар гуркираётган масканлар кўп 
ва уларнинг сони йилдан- йилга ошиб бормоқда. Де-
мак, ушбу лойиҳаларни денгиздан бир томчига менгзаш 
мумкин. Мамлакатимизда яратилаётган инновацион 
шарт-шароитлар самараси ўлароқ, турмуш тарзимиз-
нинг янада гўзал ва фаровон бўлишига хизмат қила-
диган яна кўплаб лойиҳалар ҳаётга татбиқ этилиши, 
шубҳасиз.

ЖараёнТараққиёт мезонлари

Ҳар куни инсониятнинг юксак ақлу заковати, билим 
ва иқтидори билан мисли кўрилмаган кашфиётлар, 
инновацион ёндашувлар дунё юзини кўради. 

Мамлакатимизда сўнгги уч йилда 
инновацион фаолиятга катта эътибор 
қаратилиб, унинг ҳуқуқий асослари 
мустаҳкамлангани натижасида ҳам 
иқтисодиётга, ҳам инсонлар яшаш 
тарзига янгилик ва енгиллик олиб ки-
рувчи йирик лойиҳалар ҳаётга татбиқ 
этила бош ланди. 

Инновацион ривожланиш вазирли-
ги ҳузуридаги “Яшнобод” инновацион 
технопарки дирекцияси” ДУКда ана 
шундай лойиҳаларга кенг йўл бери-
либ, ғоялар қўллаб-қувватланмоқда. 

Президентимиз нинг 2017 йил 5 июнда-
ги “Тошкент шаҳрининг Яшнобод тума-
нида инновация технопаркини ташкил 
қилиш тўғрисида”ги фармони асосида 
иш бошлаган мазкур давлат унитар кор-
хонасида кимёвий технология, биотех-
нология, фармацевтика, электроника, 
робототехника, анъанавий ва муқобил 
энергия манбалари, озиқ-овқат саноати, 
агротехника, тиббиёт, қурилиш ва бо-
шқа йўналишларда фаолият юритади. 

Айтиш жоизки, ДУК ва резидентлар 
технопаркнинг бутун фаолияти давоми-

да амалга оширилаётган инновацион 
ло йиҳалар бўйича ер, даромад ва мулк 
солиғи ҳамда ягона солиқ тўловидан 
озод қилинган. Қолаверса, инновацион 
ло йиҳаларни амалга ошириш доираси-
да ўз ишлаб чиқариш эҳтиёжлари учун 
олиб келинадиган, мамлакатимизда 
тайёрланмайдиган асбоб-ускуналар, 
хомашё, материаллар, реактивлар, 
бутловчи буюмлар ва қурилиш мате-
риаллари учун божхона тўловларидан 
ҳам озод этилган. Бундай имтиёзлар 
олим ва мутахассисларнинг ғоя устида 
эмин-эркин ишлашлари ҳамда ҳаёти-
мизга янгидан-янги стартапларни тақ-
дим этишлари учун қулайлик яратади. 

—Технопаркда ҳозирги кунга келиб, 
қурилиш соҳасида маҳсулотлар ишлаб 
чиқаришга қаратилган 11 та лойиҳа ре-
зидентлик мақомига эга, — дейди “Яш-
нобод” инновацион технопарки дирек-
цияси” ДУК директори Фарҳод Жумаев. 
—  Дунёда оммалашиб бораётган қури-
лиш 3D принтерлари, самолётсозлик 
технология сида қўлланилган ойна учун 
шаффоф ҳимоя воситалари, оддий ер 
қопламаси (асфальт)дан бир неча ба-
робар мус таҳкам олтингугуртли битум 
йўл қопламаси (асфальт) ва олтингу-
гуртли бетон ишлаб чиқариш, одам-
ларга ва электрон қурилмаларга зарар 
етказмайдиган хлодон газли ёнғинга 
қарши тизимлар, “Суюқ гранит”, диа-
метри 1800 мм гача бўлган гофрировка 
қувурларини ишлаб чиқариш ва бошқа 
лойиҳалар устида иш олиб борил-
моқда. Бу  борада 2020 йил мобайнида 
ишлаб чиқарилган маҳсулотлар ҳажми 
78,9 миллиард сўмни, экспорт ҳажми 
эса 6,8 миллиард сўмни ташкил этди ва  
150 та янги иш ўрни яратилди.

Одатда қувурлар ёрилганда 
авария бригадалари ўша жой-
ни ковлаб, қувурдаги носоз-
ликни топади. Ишдан чиққан  
жойини пайвандлаб ёки хомут 
билан боғлаб, ерни яна кўмиб 
қўяверади. Агар қувур жуда 
эскирган бўлса, уни бутунлай 
олиб ташлаб, янгиси ётқизи-
лади.

Оқибатда асфальт қопламали 
йўллар бузилиб, ортиқча маблағ 
сарфланади. Бундан ташқари, 
техник носозликни бартараф 
этиш учун йўллар тўсиб қў-
йилади, бу эса тирбандликни 
келтириб чиқаради. Буларнинг 
ҳаммаси аҳоли учун ноқулайлик 
туғдиради. Хўш, сизу бизга та-
ниш бўлган бу ҳолатга барҳам 
бериш бўйича қандай инноваци-
он ечим бор?

— Бу муаммога икки босқич-
ли технология орқали ён-
дашамиз, — дейди “Maya 
International” қўшма корхонаси 
директори Хуршид Турдалиев. 
— Биринчиси, сунъий йўлдош 
технологияси орқали ер ости-
даги емирилишлар аниқлана-
ди ва олиб келинган ускуналар 
билан сув қувуридаги ёриқ-
нинг аниқ нуқтаси белгилана-
ди. Шундан кейин айнан ўша 
жойнинг ўзи 1 метр атрофида 
қазилади. Сув қувурининг ҳо-
лати тўлиқ ўрганиб чиқилгач, 
агар унинг қолган қисмлари 
ҳали яроқли бўлса, жойида 
хомут ёки пайвандлаш орқа-
ли таъмирланади. Мабодо 
қувур яроқсиз деб топилса, 

иккинчи босқичда унинг ал-
маштирилиши керак бўлган 
қисмига асфальтни бузмасдан, 
ичига махсус суюқлик юбори-
лади. Натижада қувурнинг ичи-
да яна янги қувур пайдо бўлади 
ва у яна 50 йил хизмат қилади. 
Атиги иккита қудуқ қазиш билан 
иш битади: биридан матери-
ал киритилса, иккинчисидан 
ортиқча чиқиндилар чиқариб 
ташланади.

Ушбу қўшма корхона “Сув-
соз” ДУК таъсисчилигида 
Исроилнинг “Maya International 
Holistic Solutions” компания-
си билан ҳамкорликда 2019 
йилда ташкил этилган бўлиб, 
шу кунгача компаниянинг мах-
сус дастури орқали Тошкент 
шаҳри ер ости оқова ва сув 
қувурларидаги 1200 тага яқин 
носозлик аниқланган, 900 таси 
жойида бартараф этилган. Ер 
ости сув қувурларидаги кўрин-
мас носозликларнинг олдин-
дан кўрсатилиши ва шаҳар ҳо-
кимлиги ҳамда “Сувсоз”  ДУК 
томонидан уларнинг ўз вақти-
да тўғриланиши натижасида 
сувнинг исроф бўлиши олди 
олинган. Шу кунгача бу борада 
4 миллиард сўмга яқин маблағ 
тежаб қолинди.

Мазкур қўшма корхонага 
2020 йилда тўғридан-тўғри ин-
вестиция орқали киритилган 
маблағ ҳажми 1 миллион АҚШ 
долларини ташкил этган бўлса, 
2024 йилга бориб бу кўрсат-
кични 4 баробар ошириш мўл-
жалланган. 

Қувурлар 
ер қопламасини бузмасдан 

таъмирланади

Lеcо — янги авлод 
ғиштлари

ишлаб чиқаришга фойда, яшаш 
тарзимизга енгиллик келтиради

ИННОВАЦИОН ЛОЙИ/АЛАР: 

Соҳиба МУЛЛАЕВА,
“Янги Ўзбекистон” мухбири

Абдурауф ҚОРЖОВОВ,
иқтисодий шарҳловчи

Хорижий илғор технологиялар, шу 
жумладан, Хитой тажрибаси асосида 
мамлакатнинг барча ҳудудида кичик ГЭ-
Слар қурилиши, келгусида электр таъ-
минотининг катта қисми ушбу манбалар 
ҳисобидан қопланишини қайд этди.

Давлатимиз раҳбарининг 2017 йил 2 
майдаги “2017-2021 йилларда гидроэнер-
гетикани янада ривожлантириш чора-тад-
бирлари тўғрисида”ги қарори қабул қили-
ниши  соҳа тараққиётига жиддий туртки 
берди. Йиллар мобайнида ҳар жиҳатдан 
эскирган, ишлашидан кўра ишламаган 
куни кўп бўлган кичик ГЭСлар қайтадан 
қувват тўляпти, энг муҳими,  улар ҳам, ян-
гилари ҳам “ақлли” технологиялар билан 
жиҳозланяпти.

КИЧИК ДАРЁЛАРДАГИ 
ИХЧАМ ГЭСЛАР 

Мамлакатимиз сув таъминотида йирик 
сув манбалари билан бир қаторда кичик 
дарёлар ҳам муҳим аҳамиятга эга. Ишла-
тадиган жами дарё сув ресурсларининг 30 
фоиздан ортиғи улар ҳиссасига тўғри ке-
лади. Ана шу рақамнинг ўзи қишлоқ хўжа-
лиги, саноат, аҳолини обиҳаёт билан таъ-
минлаш, экологик мувозанатни сақлаш ва 
бошқа соҳалардаги аҳамиятини кўрсатиб 
турибди.

Кичик дарёлар электр энергияси ҳосил 
қилишда ҳам беминнат манбадир. Айниқ-
са, кейинги йилларда табиатнинг бу инъ-
омидан фойдаланиш учун кичик ГЭСлар  
қуриш кўлами кенгайиб боряпти. Кичик 
гидроиншоотлар муқобил энергияни ри-
вожлантиришнинг энг самарали йўнали-
ши. Узатиш линиялари қуриш имконияти 
чекланган олис ва етиб бориш қийин жой-
ларда бундай электр станциялари жуда 
асқотади. Кичик дарёлар, каналлар, сув 
омборларидан тушадиган сув  ўзанлари 
бунинг учун қулай манба саналади.

Халқаро стандартларга кўра, микро-
ГЭС, асосан, қуввати 1000 кВтгача бўлган 
гидро қурилма бўлиб, у турбина, тасмали 
ва редукторли узатмалар ҳамда асинхрон 
генератордан иборат. Гидротурбиналар 
сувнинг тез оқими туфайли қувват ҳосил 
қилади. Сув қанча тез оқса, у ҳам шунча 
кўп электр қуввати ишлаб чиқаради, қури-
лиш жараёнида ва фойдаланиш даври-
да табиий ландшафт ва атроф-муҳитни 
бузмайди. Сув сифатига салбий таъсир 
кўрсатмайди, яъни табиий хусусиятини 
йўқотмайди.

Маълумотларга кўра, ГЭСлар ишлаб 
чиқарадиган бир кВт электр энергиясининг 
ўртача нархи 60-70 сўм атрофида туради. 
Демак, улар ҳар жиҳатдан фойдали ва 
нисбатан арзон электр энергияси билан 
таъминлашда қўл келади. Бу эса юрти-
мизнинг турли ҳудудларида янги ГЭСлар 
қуриш, мавжудларини модернизация қи-
лишни кун тартибига қўймоқда.

“ЯШИЛ” 
ЭНЕРГЕТИКАНИНГ 
ЯНГИ ЛОЙИҲАЛАРИ 

Юқорида қайд этилган қарор билан 
тасдиқланган дастурга биноан, “Ўзбек-
гидроэнерго” АЖ томонидан мамлакати-
миз ҳудудларида 30 га яқин инвестиция-
вий лойиҳа бўйича, мавжуд 15 та кичик 
ГЭСни модернизация қилиш ва табиий 
сув оқимлари ҳамда сув хўжалиги объект-
ларида янги тўққизта йирик ГЭС, 30 та ми-
кроГЭС қуриш кўзда тутилган. 

Мазкур ҳужжат ижроси доирасида, ав-
вало, Тошкент вилоятида янги Туябўғиз 
кичик ГЭСи фойдаланишга топширилган 
бўлса, шундан кейин 2019 йилнинг июль 
ойи бошида Катта Фарғона каналида ки-
чик ГЭСлар каскади ишга тушди. Ушбу 
лойиҳанинг умумий қиймати 25,88 милли-
он доллар бўлиб, шундан 13,884 миллион 
доллари “Ўзгидроэнерго”, қолган қисми 
эса Хитой Эксимбанки томонидан молия-
лаштирилди. Ҳар бири 6 МВт қувватга эга 
иккита кичик ГЭСдан иборат каскад йили-
га 72,89 миллион кВт/соат электр энергия-
си етказиб беради. Уларнинг турбиналари 
Хитойнинг “Dongfang Electric”  компанияси 
томонидан ишлаб чиқарилган. Таъкидлаш 
жоизки, ушбу компания маҳсулотлари 
дунё нинг ўнлаб мамлакатларида қўлла-
нилади. Турбиналар ишлаш ресурси 40 
йилга мўлжалланган.

Кичик ГЭСни қуриш учун “Гидроло-
йиҳа” АЖ томонидан ўзига хос муҳандис-
лик ечими танланган. Каналдан айланма 
сув йўли тортилиб, биринчи турбина 1 700 

ТАБИАТ ИНЪОМ 
ЭТГАН ИМКОНИЯТ

метр белгига жойлаштирилди ва бу ерда 
сунъий шаршара ҳосил қилинди. 2 200 
метрдан кейин яна битта шундай иншоот 
қурилди. Сўнгра сув яна асосий оқимга 
қайтади. Уларнинг икки қирғоғига 3 минг 
тупдан зиёд мевали, 1000 тупдан зиёд 
манзарали дарахт экилиб,  ҳудуд тобора 
“яшил” энергия иншоотларини бойитувчи 
ландшафтга айланиб боряпти. Энг асо-
сийси, янги гидроиншоот фойдаланишга 
топширилгандан буён Учқўрғон тумани-
даги 48 минг хонадонни экологик тоза ва 
қайта тикланувчи электр энергияси билан 
узлуксиз таъминлаш имконияти юзага 
келди, қанчадан қанча ишлаб чиқариш ва 
хизмат кўрсатиш корхоналари ҳам улар 
қувватидан баҳра оляпти. 

Узунлиги 270 километр бўлган Катта 
Фарғона каналидан оққан сувлар далаю 
даштларни яшнатган, инсонларни обиҳа-
ёт билан таъминлаши баробарида ўтган 
асрнинг 50-йилларидан бошлаб унда 
қурилган қатор кичик гидростанциялар 
баҳоли қудрат электр энергияси ишлаб 
чиқариб келган. Уларнинг аксарияти анча 
йиллар олдин ўз техник хизматини ўтаб 
бўлган, таъмирталаб бўлиб қолган эди.

—  Президентимизнинг соҳа тараққи-
ётини тубдан ўзгартирган қарори асосида 
бу иншоотларда модернизация ишлари 

изчил давом этяпти, — дейди “Ўзбек-
гидроэнерго” АЖнинг инвестиция дастур-
ларни шакллантириш ва бажарилишини 
мониторинг қилиш бўлими бошлиғи Дав-
рон Мансуров. —  Жанубий Фарғона ка-
нали ўзанларида иккита Андижон ГЭСи, 
“Шаҳрихон ГЭСлари каскади” унитар кор-
хонаси таркибига кирувчи 4 та яна шундай 
кичик станция фаолият кўрсатади. Ўтган 
йили Жанубий Фарғона канали ГЭС-1 мо-
дернизация қилиниб, унинг  ишлаб чиқа-
риш қуввати 17,1 миллион кВт/соатга ет-
казилган эди.

Жорий йилнинг июль ойи охирида 
каскад таркибидаги Жанубий Фарғона 
канали ГЭС-2 гидроиншоотида таъмир-
лаш ишлари якунига етди. Ҳозирги кунда 
ақлли бошқарув тизимида ишлайдиган 
иншоотнинг қуввати 7,05 МВт етказилиб, 
35 мингга яқин аҳоли хонадонини чароғон 
қиляпти ва тадбиркорлик субъектларини 
электр энергияси билан таъминлаяпти.

ЁНИНГДАН ОҚҚАН 
СУВНИНГ ҚАДРИ КАТТА

Халқимизда ёнингдан оққан сувнинг 
қадри йўқ, деган кўп маъноли ҳикмат бор. 
Гидромуҳандислар эса, аксинча, унинг ҳар 
жиҳатдан фойдаси катта, дейишади ва 
улар амалга ошираётган лойиҳалар буни 
тасдиқлаб келяпти. Мисол учун, Жиззах 
вилоятида Зомин микроГЭСи, Самарқанд 
вилоятида 5 та  ихчам гидроиншоотлар 
каскади ишга тушгандан буён минглаб 
аҳоли хонадонлари узлуксиз электр энер-
гияси билан таъминлай бошлади.

Яна бир лойиҳа — Поп тумани Оҳан-
гарон дарёсидаги Қамчиқ кичик ГЭСи. 
2017 йилда қурилиши бошланган  ушбу 
иншоотнинг қуввати 26,5 МВт бўлиб, йи-
лига ўртача 80 миллион кВт электр энер-
гияси ишлаб чиқаради. Бу станция тех-
ник-муҳандислик мураккаблиги жиҳатдан 
Марказий Осиёда ягона ҳисобланади. Тоғ 
бағридан ўтган туннелнинг узунлиги 3,7 
километр. Кичик сув омбори ва ундан оқиб 
тушадиган обиҳаётни электр энергиясига 
айлантирадиган иншоот денгиз сатҳидан 
анча юқорида бунёд этилди. Туннелдан 
ҳар сонияда оқиб келадиган 33 куб метр 
сув Хитойнинг “Dongfan Electric” компания-
сида ишлаб чиқарилган тўртта агрегатни 
катта босим билан ҳаракатга келтиради 
ва электр энергияси аҳоли хонадонлари 
ва ижтимоий-иқтисодий объектлар сари 
йўлланади. ГЭСнинг ишга туширилиши 
натижасида Поп туманининг электр қувва-
ти таъминоти тўлиқ даражага етказилиши 
кутилмоқда. 

Бугунги кунда ГЭСни қуриш ишлари 
карантин талаблари асосида 2 сменада 

ташкил қилинган. Бу жараёнда 300 на-
фардан ортиқ ишчи, мутахассис иштирок 
этяпти. Қурилиш-монтаж ишлари якуни-
га етиб, “яшил” энергетиканинг энг янги 
технологияларини мужассам этган агре-
гатлар, рақамли узатиш мосламалари ва 
жиҳозлар синовдан ўтказиляпти.

Ҳисоб-китобларга кўра, 2030 йилга бо-
риб юртимизда электр энергияси истеъмо-
ли ҳозиргига нисбатан 2 баробар кўп бўли-
ши кутилмоқда. Шу боис, инвесторларни 
жалб қилган ҳолда, 8 минг мегаватт қув-
ватга эга қуёш ва шамол электр станция-
ларини қуриш, ГЭСлар қувватини ошириш 
вазифаси қўйилган.

Жорий йилда иссиқлик электр стан-
цияларида 1 177 мегаватт, гидроэлектр 
станцияларида 120 мегаватт қувват ишга 
туширилиши режалаштирилган. Сурхон-
дарё вилоятидаги Тўпаланг дарёсида 
Зарчоб кичик ГЭСлар каскади, Наманган 
вилоятининг Поп туманида  Қамчиқ  ГЭСи 
фойдаланишга топширилиши мўлжал-
ланмоқда. Бунинг натижасида умумий ҳи-
собда 64,5 мегаватт экологик тоза электр 
энергияси ҳосил қилинади. Айни кезда 
Тошкент вилояти Бўстонлиқ туманида 
Пском, Муллалақ, Қуйи Чотқол  йирик  
электр қувватларини  қуриш ишлари ҳам 
давом этяпти.

“ЛОЙИҲАЛАР ФАБРИКАСИ” 
ТАҚДИМ ЭТАДИ

 Соҳада халқаро ҳамкорликни мус-
таҳкамлаш гидроэнергетикани янада ри-
вожлантиришнинг асосий омилларидан. 
Бу борада  “Ўзбекгидроэнерго” АЖ  Хитой, 
Россия, Франция каби давлатлар компа-
ниялари билан бир қатор лойиҳаларни 
амалга оширяпти.

— Аввалги ҳафтада жамиятимиз  
Осиё тараққиёт банки билан “Барқарор 
гидроэнергетика” лойиҳаси доирасида 
Оқсув дарёсида Работ, Чаппасуй, Там-
шуш ГЭСлари қурилиши лойиҳаларини 
молиялаштириш учун 25 йил муддатга  60 
миллион доллар миқдорида кредит ажра-
тилиши бўйича келишув имзолади, — 
дей ди “Ўзбекгидроэнерго” АЖнинг хори-
жий молия ташкилотлари билан ишлаш, 
ло йиҳаларни тайёрлаш ва экспертизадан 
ўтказиш бўлими бошлиғи Ҳасан Ҳасанов. 
— Мазкур лойиҳаларни амалга ошириш 
97,5 миллион кВт/соат арзон ва экологик 
соф электр энергияси ишлаб чиқариш 
ҳамда 40 дан ортиқ янги иш ўрни яратиш, 
ёқилғи ресурсларини тежаш имконини бе-
ради, аҳолининг электр энергиясига бўл-
ган талабини қондиришга ҳисса қўшади. 

Яқинда “Ўзбекгидроэнерго” АЖ билан 
Франция тараққиёт агентлиги келишувига 
асосан, Андижон вилоятида Пайтоқ кичик 
ГЭСи, Жанубий Фарғона канали 1А ва 2А 
– кичик ГЭСлари қурилиши ҳамда Чорвоқ 
ГЭСининг фаолияти хавфсизлигини оши-
риш лойиҳаларини молиялаштириш учун 
20 йил муддатга 55,8 миллион евролик 
кредит ажратилиши бўйича келишув им-
золанди.

— Жамиятимиз томонидан замонавий 
технологияларга асосланган “лойиҳалар 
фабрикаси” механизмини жорий қилган 
ҳолда, узлуксиз равишда янгидан-янги 
лойиҳалар тайёрланиши йўлга қўйилган, 
— дейди “Ўзбекгидроэнерго” АЖнинг ин-
вестиция дастурларини шакллантириш 
ва бажарилишини мониторинг қилиш 
бўлими бошлиғи Даврон Мансуров. — 
Жорий йилнинг ўзида “лойиҳалар фаб-
рикаси” бўйича умумий қиймати 1,57 
миллиард долларга тенг, қуввати 907,5 
МВт бўлган 23 та инвес тиция лойиҳаси 
тайёрланмоқда. Шундан қиймати 1,37 
миллиард долларлик 14 та лойиҳа дои-
расида 637,25 МВт янги қувватлар яра-
тилади ва қиймати 190 миллиард дол-
ларлик 9 та лойиҳа доирасида 270,3 МВт 
қувватлар модернизация қилинади.  

“Ўзбекгидроэнерго” АЖ коронавирус 
пандемияси даврида ҳам аҳолига узлук-
сиз электр энергиясини етказиб бериш 
борасидаги фаолиятини жадал давом 
эттиряпти. Шу йилнинг ўтган саккиз ойи 
давомида умумий қуввати 30 МВт бўлган 
модернизация лойиҳаларини якунлаб, 
фойдаланишга топширди.

Қуввати 95,9 МВтга тенг қўшимча 4 та 
лойиҳа, яъни Қамчиқ ГЭСи ва Зарчоб кичик 
ГЭСлар каскади ГЭС-1 қурилиши ҳамда 
Тошкент ва Қуйи Бўзсув ГЭСлар каска-
дидаги иккита иншоотда модернизация 
ишлари олиб бориляпти. Шунингдек, йил 
давомида фойдаланишга топширилган 
лойиҳалар сони 6 тага, қўшимча қувватлар 
ҳажми 118,3 МВтга ва яратилган янги иш 
ўринлари сони 100 тага етказилади.

Давлатимиз раҳбарининг 2020 йил 10 
июлдаги “Иқтисодиётнинг энергия сама-
радорлигини ошириш ва мавжуд ресурс-
ларни жалб этиш орқали иқтисодиёт 
тармоқларининг ёқилғи-энергетика маҳ-
сулотларига қарамлигини камайтиришга 
доир қўшимча чора-тадбирлар тўғри-
сида”ги қарорида 2020 йил 1  августдан 
ҳудудий электр тармоқлари корхонала-
ри томонидан электр энергиясини янги 
ишга тушириладиган қуёш, шамол, био-
газ электр станциялари қатори қуввати  
1 МВтгача бўлган микро ва кичик гидроэ-
лектростанциялардан электр энергияси-
ни кафолатланган тарзда сотиб олиш, бу 
жараёнга хорижий ва хусусий инвестор-
ларни жалб этиш вазифаси қў йилди. Де-
мак, бу борадаги ишлар кўлами тобора 
кенгайиб боради. Бундан эса, энг аввало,  
барча “яшил” энергетика истеъмолчила-
ри манфаатдор бўлади.

Гидро электр станция қурувчилари 2017 йилнинг 7 июлини яхши 
эслашади. Президентимиз Наманган вилоятига ташрифи чоғида 
кичик электр станцияларини барпо этиш лойиҳаси билан танишар 
экан, сувдан энергия олиш табиат инъом этган имконият эканини, 
бундай қувват қайта тикланиши, экологик тозалиги ва арзонлиги 
билан афзал бўлишини таъкидлади. 



Қонунчиликка киритилиши назарда тутилган ушбу ўзгартиришлар ярашув институтини 
кенгроқ қўллаш имконини бериши билан бир қаторда, халқимизнинг бағрикенглик, 

кечиримлилик, адашганга тўғри йўл кўрсатиш, йиқилганни суяш, ёшлар тарбиясига алоҳида 
эътибор бериш каби ўлмас қадриятларига ҳам тўла мос келади.4 ЖАМИЯТ

2020 йил 18 сентябрь, 179-сон

Президентимизнинг 2020 йил 
24 июлдаги “Судлар фаолиятини 
янада такомиллаштириш ва одил 
судлов самарадорлигини ошириш-
га доир қўшимча чора-тадбирлар 
тўғрисида”ги ҳамда 10 августдаги 
“Суд-тергов фаолиятида шахснинг 
ҳуқуқ ва эркинликларини ҳимоя 
қилиш кафолатларини янада ку-
чайтириш чора-тадбирлари тўғри-
сида”ги фармонлари суд-ҳуқуқ 
тизимини ислоҳ қилишнинг янги 
босқичини бошлаб берди.

Давлатимиз раҳбарининг “Суд- 
тергов фаолиятида шахснинг ҳуқуқ 
ва эркинликларини ҳимоя қилиш 
кафолатларини янада кучайти-
риш чора-тадбирлари тўғрисида”ги 
фармонига кўра, жиноят процесси-
га мутлақо янги институтлар жорий 
этилиши билан бирга, мавжуд инс-
титутлар такомиллаштирилмоқда.

Фармонда айбига иқрорлик 
бўйи ча келишув институтини жо-
рий қилиш назарда тутилган. Ушбу 
инс титут миллий қонунчилигимиз-
да мутлақо янгилик ҳисобланади. 

Янги институтга кўра, айрим жи-
ноятлар тоифалари бўйича шахс 
айбини бўйнига олиш тўғрисида 
арз қилган, чин кўнгилдан пушай-
мон бўлган, жиноятнинг очилишига 
фаол ёрдам берган ва келтирилган 
зарарни бартараф қилган ҳоллар-
да суриштирув ва дастлабки тер-
гов органлари билан ёзма келишув 
тузилади ҳамда унга нисбатан суд 
томонидан Жиноят кодекси мах-
сус қисмининг тегишли моддасида 
назарда тутилган энг кўп жазонинг 
ярмидан кўп бўлмаган миқдори 
ва (ёки) муддатигача жазо тайин-
ланади. 

Қайд этиш лозимки, айбига 
иқрорлик бўйича келишув инсти-
тутининг жорий қилиниши нати-
жасида суриштирув, тергов ва суд 
муҳокамаси босқичларида ортиқча 
процессуал ҳаракатларни амалга 
оширишга йўл қўйилмайди.  

Жиноят процессига жорий қи-
линиши кўзда тутилган навбатдаги 
янги институт — бу дастлабки тер-
гов босқичида гувоҳ ва жабрланув-
чининг кўрсатувларини суд томо-
нидан тарафларнинг иштирокида 
олдиндан мустаҳкамлаб қўйишдир. 

Ушбу тартибга кўра, жиноят 
ишини судга қадар юритиш босқи-
чида гувоҳ ва жабрланувчини оғир 
касаллиги ёки узоқ муддатга чет 
давлатга чиқиб кетиш зарурати 
туфайли кечроқ сўроқ қилиш имко-
нияти бўлмаган тақдирда уларнинг 
кўрсатувларини гумон қилинувчи, 
айбланувчи, жабрланувчи, гувоҳ, 

Ислоҳот

Суд идоралари 
ўртасида сарсон бўлмаслик 

кафолатланмоқда

Мамлакатимизда суд-ҳуқуқ тизимини 
ислоҳ қилишга, хусусан, шахснинг ҳуқуқ ва 
эркинликларини ҳимоя қилиш кафолатларини 
янада кучайтиришга стратегик аҳамиятга эга 
вазифа сифатида қаралмоқда.
Шу маънода, қонун устуворлигини таъминлаш ва 
суд-ҳуқуқ тизимини янада ислоҳ қилиш Ўзбекистон 
Республикасини янада ривожлантириш бўйича 
Ҳаракатлар стратегиясининг иккинчи устувор 
йўналиши сифатида белгилангани бежизга эмас. 

Дилшод ТОЖИБОЕВ,
жиноят ишлари бўйича
Тошкент вилояти суди раиси

прокурор ёки адвокатнинг илти-
мосномасига кўра, суд томонидан 
тарафларнинг иштирокида олдин-
дан мустаҳкамлаб қўйилади. 

Мазкур тартибнинг жорий қи-
линиши натижасида гувоҳ ва 
 жабрланувчини ортиқча зарури-
ятсиз тергов ва суд идораларига 
қайта-қайта чақириш ҳамда сўроқ 
қилиш каби оворагарчиликнинг 
олди олинади.  Уларнинг суд томо-
нидан тарафларнинг иштирокида 
олдиндан мус таҳкамлаб қўйилган 
кўрсатувлари суд муҳокамаси да-
вомида далил сифатида инобатга 
 олинади. 

Бундан ташқари, мазкур фар-
монга кўра, жиноят процессида-
ги қуйидаги тартиблар такомил-
лаштирилмоқда.

Жиноят содир этишда гумон қили-
наётган шахсни ушлаб туриш мудда-
тини у ҳақиқатда ушланган вақтдан 
бошлаб ҳисоблаш тартиби жорий 
этилмоқда. Бу шахснинг эркинлигини 
асоссиз равишда чеклашнинг олди-
ни олишга хизмат қилади. 

Фармонда ўта оғир жиноят со-
дир этганликда гумон қилинаётган 
ёки айбланаётган шахсларга оид 
ишлар бўйича, шунингдек, шахсга 
нисбатан қамоққа олиш ёки уй қа-
моғи тарзидаги эҳтиёт чорасини 
қўллаш масаласи кўриб чиқилаёт-
ганда ҳимоячининг иштирок этиши 
шартлиги белгиланмоқда.

Амалдаги жиноят-процессуал 
қонунчилигига кўра, барча турдаги 
ўта оғир жиноят содир этган шахс-
ларга оид ишлар бўйича ҳимоя-
чининг иштироки шартлиги талаб 
қилинмасдан, фақатгина жазо чо-
раси сифатида умрбод озодликдан 

маҳрум қилиш жазоси тайинлани-
ши мумкин бўлган жиноятларни 
содир этишда гумон қилинаётган 
ёки айбланаётган шахсларнинг 
иши бўйича ҳимоя чининг иштиро-
ки мажбурий эди. Эндиликда бар-
ча турдаги ўта оғир жиноят содир 
этган шахсларга оид ишлар бўй-
ича ҳимоячининг иштироки шарт 
ҳисоб ланади. 

Бундан ташқари, шахсга нисба-
тан қамоққа олиш ёки уй қамоғи 
тарзидаги эҳтиёт чорасини қўл-
лаш масаласи кўриб чиқилаётган-
да, агар у ишда иштирок этаётган 
бўлсагина, ҳимоячининг иштироки 
таъминланар эди. Янги тартиб-
нинг жорий этилиши натижасида 
шахсга нисбатан қамоққа олиш 
ёки уй қамоғи тарзидаги эҳтиёт 
чорасини қўллаш масаласи кўриб 
чиқилаётганда, у ишда қатнашаёт-
ган ёки қатнашмаётганидан қатъи 

назар, ҳимоячининг иштирок эти-
ши шарт бўлади. 

Жиноят содир этишда гумон қили-
наётган ёки айбланаётган шахслар 
ҳуқуқлари ҳимоясининг кучайтирили-
ши, шубҳасиз, қонунийликни таъмин-
лашга хизмат қилади. 

Фармонга мувофиқ, тарафлар-
нинг ярашганлиги муносабати 
билан жиноий жавобгарликдан 
озод қилиш имконияти ҳам бир-
мунча кенгайтирилмоқда.

Амалдаги қонунчиликка 
кўра, ярашув институти 
Жиноят кодексининг 
66-1-моддасида назарда 
тутилган жиноятларга 
нисбатан фақатгина 
биринчи босқич суди 
томонидан қўлланиши 
мумкин эди. 

Бироқ ўрнатилган ушбу тартиб 
дастлабки тергов органи томони-
дан айбланувчининг ҳаракати Жи-
ноят кодексининг 66-1-моддасида 
назарда тутилмаган бошқа оғирроқ 
жиноят белгиси билан малакалан-
ганлиги аниқланган ёки аниқлан-
маган бўлса иш бўйича биринчи 
босқич судининг ҳукми чиқарил-
ганидан кейин тарафлар ўзаро 
ярашган тақдирда ҳам ярашув инс-
титутини қўллаган ҳолда, шахсни 
жиноий жавобгарликдан озод қи-
лиш имконини бермас эди. 

Жиноят кодексининг 66-1-мод-
даси иккинчи қисмидаги ярашув 
институтини қўллашга оид чеклов-
га кўра, оғир ёки ўта оғир жиноят-
ларни содир этганлик учун судлан-
ганлик ҳолати тугалланмаган ёки 
судланганлиги олиб ташланмаган 
шахслар ярашилганлиги муноса-
бати билан жиноий жавобгарлик-
дан озод этилмас эди. Яъни илга-
ри оғир ёки ўта оғир жиноят содир 
этганлиги учун судланган шахслар, 
гарчи у эҳтиётсизлик орқасида жи-
ноят содир этган бўлса-да, шунинг-
дек, қасддан ижтимоий хавфи 
катта бўлмаган ёки унча оғир бўл-
маган жиноятни содир этганидан 
сўнг ўз айбига иқрор бўлиб, жабр-
ланувчи билан ярашган ва етка-
зилган зарарларни бартараф этган 
тақдирда ҳам ярашув институтига 
кўра, жиноий жавобгарликдан озод 
қилинмаган.

Ушбу чекловлар амалиётда 
фуқароларимизнинг ҳақли эъти-
роз ларига сабаб бўлаётган ва 
баъзи ножўя ҳаракатларни би-
либ-билмай содир қилган кўплаб 
фуқароларимизни “судланган” 
де ган тамғадан сақлаб қолиш им-
конини чеклар эди. 

Эндиликда қонунчиликдаги маз-
кур чеклов вояга етмаганларга, 
биринчи ва иккинчи гуруҳ ногирон-
ларига, аёлларга, олтмиш ёшдан 
ошган эркак ларга ва эҳтиётсизлик 
орқасида жиноят содир этган шахс-
ларга нисбатан қўлланилмайди. 

Энг муҳими, қонунчиликка ки-
ритилиши назарда тутилган ушбу 
ўзгартиришлар ярашув институти-
ни кенгроқ қўллаш имконини бери-
ши билан бир қаторда, халқимиз-
нинг бағрикенглик, кечиримлилик, 
адашганга тўғри йўл кўрсатиш, 
йиқилганни суяш, ёшлар тарбия-
сига алоҳида эътибор бериш каби 
ўлмас қадриятларига ҳам тўла мос 
келади.

Хулоса қилиб айтганда, юқо-
рида қайд этилган фармоннинг 
мақсади жамиятда адолат усту-
ворлигини таъминлаш борасидаги 
ишларни изчил давом эттириш, 
ҳеч бир фуқаро ноҳақлик ва адо-
латсизликдан жабр кўрмаслигини, 
ҳуқуқини тиклашни истаб ҳуқуқ-
ни муҳофаза қилувчи ва суд идо-
ралари ўртасида овора-сарсон 
бўлмаслигини кафолатлашдан 
 иборатдир.

Ҳуқуқ

+ОНУНИЙЛИК 
ВА АДОЛАТ 

ТАМОЙИЛЛАРИ
амалда ўз ифодасини топиши керак

Ахборот-коммуникация технологияла-
ри тизимига ноқонуний кириш имконини 
берувчи махсус воситаларнинг юртимиз-
га турли айланма йўллар орқали кириб 
келиши, ҳатто мамлакатимизнинг ўзида 
ҳам бу каби ускуналарнинг яратилаётга-
ни ташвишланарли ҳол.

Статистик маълумотларга кўра, оғир 
кибержиноятларнинг деярли барчаси 
ахборот-коммуникация технологияла-
ри соҳасида яратилган инфратузилма-
ларнинг ривожланишига жиддий халал 
 беради.

Хўш, бу каби ноқонуний қилмишлар 
учун жавобгарлик миллий қонунчилиги-
мизда белгиланганми?

Ҳа, Жиноят кодексида компьютер ти-
зимидан, шунингдек, телекоммуникация 
тармоқларидан қонунга хилоф равишда 
(рухсатсиз) фойдаланиш учун махсус 
воситаларни ўтказиш мақсадини кўзлаб 
тайёрлаш ёхуд ўтказиш ва тарқатиш 
учун жавобгарликни назарда тутувчи 
2783-модда мавжуд. Бироқ амалиётда 
учраётган ҳолатларни тергов қилишда 
ушбу модда бўйича муаммоларга дуч ке-
линмоқда. Бу эса, ўз навбатида, мазкур 
моддани қайта кўриб чиқиш заруратини 
юзага келтирмоқда. Аввало, ушбу модда-
нинг давлат тилидаги матни жуда мурак-
каб ва тушунарсиз тузилгани бу борада 
қатор муаммоларни пайдо қиляпти.

Бундан ташқари, Жиноят кодекси-
нинг 9-моддасига асосан, шахс қонунда 
белгиланган тартибда айби исботланган 
ижтимоий хавфли қилмишлари учунги-
на жавобгар бўлади. Кодекснинг 8-мод-
дасига кўра эса жиноят содир этишда 
айбдор бўлган шахсга нисбатан қўлла-
надиган жазо ёки бошқа ҳуқуқий таъсир 
чораси одилона бўлиши, яъни жиноят-
нинг оғир-енгиллигига, айбнинг ва шахс-
нинг ижтимоий хавфлилик даражасига 
мувофиқ бўлиши керак. Бироқ жиноят 
қонунчилигининг ўзи икки тилда икки хил 
маънога эга бўлса ва турлича шарҳлаш 
имконини берса, бу орқали айбдорга 
қўлланган жазо одилона ҳисобланиши 
мумкинми? Фикримча, бунинг асло им-
кони йўқ. Шунга кўра, мазкур модданинг 
давлат ва рус тилларидаги шаклларига 
аниқлик киритиш мақсадга мувофиқ.

Жиноят кодексининг 2783-моддасида 
кўрсатилган компьютер тизими, шунинг-
дек, компьютер тизимидан ва телекомму-
никация тармоқларидан қонунга хилоф 
равишда (рухсатсиз) фойдаланиш, мах-
сус воситаларни ўтказиш тушунчалари, 
уларнинг механизми миллий қонунчилик-
да белгилаб қўйилмагани терговда қатор 
муаммоларни вужудга келтирмоқда.

1999 йил 20 августдаги “Телекоммуни-
кациялар тўғрисида”ги қонунга асосан, 
узатишларнинг бир ёки бир нечта: теле-
фон, телеграф, факсимиль, маълумот-
лар узатиш ва ҳужжатли хабарларнинг 
бошқа турлари, телевизион ва радио-
эшиттириш дастурларини трансляция 
қилишни таъминловчи телекоммуника-
ция воситаларининг мажмуи телекомму-
никациялар тармоғи, деб аталади. Шунга 
кўра, Жиноят кодексидаги “Компьютер 
тизимидан, шунингдек, телекоммуни-
кация тармоқларидан қонунга хилоф 
равишда (рухсатсиз) фойдаланиш учун 
махсус воситаларни ўтказиш мақсадини 

Мирзаюсуп РУСТАМБОЕВ,
Миллий гвардия
Ҳарбий-техник институти 
бошлиғи, профессор, полковник
Амириддин АНОРБОЕВ,
Ахборот технологиялари ва 
коммуникацияларини
ривожлантириш вазирлиги 
юридик бўлим бош 
юрисконсульти

Лутфулла СУВОНОВ,
“Янги Ўзбекистон” мухбири

кўзлаб тайёрлаш ёхуд ўтказиш ва тарқа-
тиш” деб номланган 2783-модданинг но-
мини қайта кўриб чиқиш ва қуйидагича 
таҳрирда баён қилиш мақсадга мувофиқ:

“Ахборот-коммуникация технология-
лари тизими ва тармоғига қонунга хилоф 
(рухсатсиз) киришни кўзлаб ёки уларнинг 
нормал ишлашига тўсқинлик қилиш мақ-
садида махсус воситаларни тайёрлаш, 
сақлаш, ўтказиш, реклама қилиш, сотиш, 
тарқатиш ёки улар орқали ахборот-ком-
муникация технологиялари тизими ва 
тармоғининг нормал ишлашига тўсқин-
лик қилиш”.

Ушбу жиноят махсус воситалар ёрда-
мида амалга оширилади ҳамда булар 
ҳам ахборот-коммуникация технология-
ларига киради. Унинг предмети бўлган 
махсус воситалар ҳимояланган ахбо-
рот-коммуникация технологиялари тизи-
ми ва тармоғига кирувчи, унинг нормал 
фаолиятига тўсиқ бўлувчи ахборот-ком-
муникация технологиялари ҳисоблана-
ди. Бу ўринда тергов ва суд органлари 
жиноятларни тергов қилишда мазкур тех-
нологиянинг ҳақиқатан ҳам ҳимояланган 
ахборот-коммуникация технологиялари 
тизими ва тармоғининг нормал ишлашига 
халал берган ёки бермаганини, ҳақиқий 
зарар ким томонидан қай тариқа ҳимоя-
ланган тизим ва тармоққа етказилганини 
аниқлаш учун, албатта, экспертиза ўтказ-
моғи ва мутахассис хулосасини олмоғи 
жуда муҳим.

Мазкур жиноят субъектив томондан 
тўғри қасддан содир этилади. Бу ўринда 
жиноятчи ахборот-коммуникация техноло-
гиялари тизими ва тармоғига қонунга хи-
лоф (рухсатсиз) равишда киришни кўзлаб 
ёки уларнинг нормал ишлашига тўсқинлик 
қилиш мақсадида махсус воситалар тай-
ёрлаётгани, сақлаётгани, уни ўзга шахсга 
ноқонуний ўтказаётгани, реклама қилаёт-
гани, сотаётгани, тарқатаётганини ёки улар 
орқали ахборот-коммуникация технология-
лари тизими ҳамда тармоғининг нормал 
ишлашига тўсқинлик қилиши мумкинлиги-
ни англайди. Бунинг оқибатларини билган 
ҳолда шундай бўлишини хоҳлайди.

Жиноят субъекти борасида сўз кетган-
да, миллий қонунчилигимиз бу борадаги 
жиноятларни 16 ёшга тўлган ақли расо 
шахс содир этсагина жавобгарликка тор-
тиш мақсадга мувофиқлигини кўрсата-
ди. Бироқ бу тоифадаги жиноятларни 16 
ёшдан кичик бўлган шахслар ҳам амалга 
ошириши мумкин. Ихтиро ёш танламай-
ди. Фуқаролик кодексига асосан, 14 ёш-
дан катта, аммо 18 ёшдан кичик шахслар 
ота-оналари, фарзандликка олувчилар 
ва ҳомийларининг розилигисиз ўз иш 
ҳақи ва бошқа даромадларини мустақил 
тасарруф этиш, муаллифлик ҳуқуқини 
амалга оширишга ҳақли эканликларини 
инобатга олиб, ушбу жиноят учун жа-
вобгарлик ёшини 14 ёш этиб белгилаш 
таклиф этилади.

Жиноят кодексининг 16-моддасига 
асосан, мазкур кодексда назарда тутил-
ган жиноят таркибининг барча аломатла-
ри мавжуд бўлган қилмишни содир этиш 
жавобгарликка тортиш учун асос бўлади. 
Шунга кўра, юқорида саналган ҳолатлар, 
яъни жиноят таркиби бўлган, жиноят объ-
екти, субъекти, объектив ва субъектив 
томонлардан бирининг мавжуд эмаслиги 
ушбу қилмишни миллий жиноят қонун-
чилигимиз билан жавобгарликка тортиш 
мумкин эмаслигини ифодалайди.

Мазкур жиноятнинг бир гуруҳ шахслар 
томонидан олдиндан тил бириктириб, 
такроран ёки хавфли рецидивист томо-
нидан, хизмат мавқеидан фойдаланган 
ҳолда, уюшган гуруҳ томонидан ёки унинг 
манфаатларини кўзлаб содир этилиши 
Жиноят кодексининг 2783-моддаси иккин-
чи қисми бўйича жавобгарликка тортиш-
ни тақозо этади. Ушбу ҳолатлар жиноят 
таркибининг зарурий белгиси сифатида 

назарда тутилгани сабабли жазо тайин-
лашда оғирлаштирувчи ҳолат сифатида 
Жиноят кодексининг 56-моддасига асо-
сан ҳисобга олинмайди.

Таъкидланганидек, жиноят агар бир 
гуруҳ шахслар томонидан олдиндан тил 
бириктириб содир этилса, Жиноят ко-
декси 2783-моддасининг 2-қисмига муво-
фиқ жазо тайинланишини тақозо этади. 
Шунга асосан, иштирокчиликда содир 
этилган жиноят учун жазо тайинлашда 
суд ҳар қайси айбдорнинг жиноятда қат-
нашганлик хусусияти ва даражасини, шу-
нингдек, ҳар қайси иштирокчининг шах-
сига тегишли бўлган енгиллаштирувчи ва 
оғирлаштирувчи ҳолатлар суд томонидан 
фақат шу иштирокчининг ўзига жазо та-
йинлашда ҳисобга олиниши мақсадга 
 мувофиқ.

Барча давлатларда ўзига хос хавф-
сизлик тизими ишлаб чиқилган. Бир 
давлатнинг хавфсизлик тизими иккин-
чисиникига ўхшамайди. Айнан шунинг 
учун ҳам кибержиноятчилар киберҳу-
жум уюштиришдан олдин ўша давлат-
ларнинг ҳимоя тизимини тўлиқ ўрганиб 
чиқади. Уларга оид маълумотларни тўп-
лайди. Маълумотларни қайта ишлаб, 
хавфсизликка путур етказадиган ҳужум 
чораларини кўради. Ахборот-коммуни-
кация технологиялари тизими ва тар-
моғига зарар келтирувчи ёки уларнинг 
фаолиятига ўзга йўллар орқали таъсир 
кўрсатиши мумкин бўлган дастурий-ап-
парат маҳсулотлари муаллифи томо-
нидан ушбу технологиянинг давлатга 
муаллифлик ҳуқуқи билан топширилиши 
оқибатида юзага келиш эҳтимоли мав-
жуд ҳужумларнинг олди олинади. Топ-
ширилган технология орқали хавфсиз 
кибермаконни яратиш чоралари кўри-
лади. Махсус ваколатга эга ташкилот-
лар томонидан ахборот-коммуникация 
технология тизими ва тармоғига зарар 
келтирувчи ёки уларнинг фаолиятига 
ўзга йўллар орқали таъсир кўрсатиши 
мумкин бўлган махсус қурилмалар яра-
тилгани, унинг ўрнатилган тартибда ўзга 
шахсга берилгани каби ҳолатлар учун 
Жиноят кодексининг 2783-моддасига би-
ноан жавобгарликка тортиш имконсиз. 
Сабаби, мазкур кодекснинг 4, 10, 14, 16, 
17, 2783-моддаларига асосан, жиноят 
субъекти жисмоний шахс бўлиши керак, 
аммо ушбу махсус қурилмаларга нисба-
тан муаллифлик давлат измида бўлади. 
Субъектив томондан ушбу ҳаракатлар-
нинг барчаси шахс, жамият ва давлат 
хавфсизлигини таъминлаш мақсади-
да амалга оширилади. Натижада ушбу 
ҳаракатларга нисбатан терговчи ёки 
суриштирувчи томонидан жиноят иши 
қўзғатишни рад қилиш ҳақидаги қарор 
чиқарилади.

Аҳолининг давлат органларига ишон-
чини ошириш, тадбиркорлик субъектла-
рининг қонуний фаолиятига тўсиқ бўла-
ётган қусурларнинг олдини олиш, жиноят 
учун жазо муқаррарлигини таъминлашда 
давлат органлари ва мансабдор шахс-
лар жамият ва фуқаролар олдида 
 масъулдир. Айнан мана шу вазифаларни 
амалга ошириш мақсадида ҳам жиноят 
қонунчилигимизда қонунийлик ва адолат 
тамойиллари амалда ўз ифодасини то-
пиши, бу каби жиноятларни тергов қилиш 
ва айбдорларга нисбатан одилона жазо 
тайинлаш учун соҳада изчил ислоҳотлар 
амалга оширилмоғи даркор.

МАЗКУР ТАРТИБНИНГ ЖОРИЙ ҚИЛИНИШИ 
НАТИЖАСИДА ГУВОҲ ВА ЖАБРЛАНУВЧИНИ 
ОРТИҚЧА ЗАРУРИЯТСИЗ ТЕРГОВ ВА СУД 
ИДОРАЛАРИГА ҚАЙТА-ҚАЙТА ЧАҚИРИШ ҲАМДА 
СЎРОҚ ҚИЛИШ КАБИ ОВОРАГАРЧИЛИКНИНГ 
ОЛДИ ОЛИНАДИ.  УЛАРНИНГ СУД ТОМОНИДАН 
ТАРАФЛАРНИНГ ИШТИРОКИДА ОЛДИНДАН 
МУСТАҲКАМЛАБ ҚЎЙИЛГАН КЎРСАТУВЛАРИ СУД 
МУҲОКАМАСИ ДАВОМИДА ДАЛИЛ СИФАТИДА 
ИНОБАТГА ОЛИНАДИ. 

Юртимизни барқарор ривожланти-
риш, аҳоли турмуш фаровонлигини 
ошириш, уларнинг бугунги кунидан рози 
бўлиб, эртанги кунга қатъий ишонч би-
лан яшашини таъминлашда маҳалла 
институтининг ўрни ва аҳамияти тобора 
ортиб  бормоқда.

Маҳалла жамиятнинг асосий не-
гизи ҳисобланиб, у тинчлик-тотувлик 
меҳр-оқибат, оилалар жипслиги, миллий 
қадрият ва урф-одатларимиз, соғлом ва 

Туҳфа

баркамол авлодни тарбиялашда, аҳо-
лининг кундалик муаммоларини ҳал 
этишда энг муҳим омил ҳисобланади.

— Бугунги кунда мамлакатимизда 
мазкур тузилмани ривожлантириш-
га алоҳида эътибор қаратилмоқда, 
— дейди “Катта Қашқар” МФЙ раиси 
Иброҳимжон Холматов. — Бу бора-
да Президентимизнинг 2017 йил 3 
февралдаги “Маҳалла институтини 
янада такомиллаштириш чора-тад-
бирлари тўғрисида”ги ҳамда 2019 йил  
2  апрелдаги “Аҳоли муаммолари би-
лан ишлашда маҳалла институтининг 
мавқеини тубдан ошириш чора-тад-
бирлари тўғрисида”ги фармонлари 
муҳим дастуриламал бўлиб хизмат 
қилмоқда. Мазкур фармонларга муво-
фиқ, фуқаролар йиғинлари идорала-
ри  биноларини намунавий лойиҳалар 
ва уларга қўйилган талаблар асосида 

қуриш (реконструкция қилиш, таъмир-
лаш) уларни зарур мебель, компью-
тер, алоқа воситалари ва интернет 
тармоғи билан таъминлаш вазифаси 
 белгиланган.  

— Маҳалла фуқаролар йиғинида 
жами тўртта қишлоқ, 2 117 та оилада  
6 846 нафар аҳоли истиқомат қилади. 
Аҳолининг асосий даромад манбаи ис-
сиқхона ва боғдорчилик ҳисобланади, — 
дейди Учкўприк туманидаги 53-мактаб 
ўқитувчиси Саодат Сотволдиева. — Ху-
сусан, тумандаги “Катта Қашқар” маҳал-
ла фуқаролар йиғини ҳамда қишлоқ 
врачлик пунктининг янги ва замонавий 
биноси қад ростлашида ҳудуддаги қиш-
лоқ аҳолиси, ҳомийлар ҳамда тадбир-
корларнинг ҳиссаси беқиёс. 

Қурилиш таъмирлаш ишларига жами 
уч миллиард сўмдан ортиқ маблағ 
сарфланди. 

МА/АЛЛА ИДОРАСИ ВА +ИШЛО+ 
ВРАЧЛИК ПУНКТИ ЯНГИ БИНОДА

Фарғона вилоятининг 
Учкўприк туманида “Катта 
Қашқар” маҳалласининг янги 
биноси ҳамда қишлоқ врачлик 
пункти фойдаланишга 
топширилди.



Бобоқул ТОШЕВ,
юридик фанлар доктори

2020 йил 18 сентябрь, 179-сон 5НИГОҲ
Бугун оталар ўғиллари билан, оналар қизлари билан дилдан гаплашиш 
имконига эга бўлди, оила деган муқаддас маконда меҳрлар тарқала 

бошлади, иш ёки рўзғор ташвиши билан кўчага отилиш, турли баҳоналар 
билан мақсадсиз юришлар барҳам топмоқда.

Ҳа, у жуда кучли, кучли бўлмаганда бойлигимиз, билимимиз, техника, куч 
ва воситаларимизни тан олган, бизга бўйсунган, қўлимизда жиловланган 
бўларди, ҳар ҳолда ҳозирча ундай эмас. Она замин бўйлаб бугун инсоният 
унинг ҳукмида. Унга қарши қандай тура олиш йўлларини излаяпмиз, 
хатоларимизни тўхатишга ҳаракат қиляпмиз.

Қадим аждодларимизнинг ҳаёт тарзи бу-
гунги кунда тоғлардаги тошларда ёзиб қолди-
рилган расмли ёзув ва белги(петрограф)ларда 
акс этган. Тарихчи ва археолог олимлар одам 
зотининг кўпайиши ва дунё бўйлаб тарқали-
шини илмий асослашга ҳаракат қилиб келади. 
Китоблар орқали қадим замон одамларининг 
дунёқараши ва ҳаёт тарзи, яшаш ва меҳнат ша-
роитлари ҳақида у ёки бу кўринишда тасаввурга 
эга  бўляпмиз.

Балки қадим аждодларимиз Ердан самога 
ракеталар чиқиши, одамлар ёки юкларни дунё-
нинг бир бурчагидан иккинчи бурчагига соатлаб 
олиб учадиган баҳайбат самолётлар, автомо-
биллар, электр, телевизор, компьютер, мобиль 
алоқа воситаларининг яратилиши, осмонўпар 
биноларнинг қурилиши ҳақида тафаккур қила 
олмагандир. Инсонни ўраб турган борлиқ ва 
унинг қонуниятлари ҳақида оддийгина тасаввур-
га эга бўлгандир, холос.

Бугун Одам боласи йигирма биринчи аср им-
кониятларини чуқур англайди, унинг тафаккур 
юритишида замонавий илм ва техонологиялар 
ёрдам беради. Олимларнинг таъкидлашича, 
одамзоднинг онгли тараққиётида унинг 801 ав-
лоди яшамоқда. Агар авлодлар ҳар 75-80 йил-
да алмашишини инобатга олсак, инсониятнинг 
сўнгги 3 авлоди (210-240 йил оралиғи) яратган 
илм, техника ва тафаккур, яъни билим салмоғи 
ўзидан олдинги 798 авлод яратган билимдан 
кўпдир. Катта илмий ва бадиий тафаккурга эга 
бўлган инсоният бугун, яъни йигирма бирин-
чи асрнинг шу кунида нега саросимага тушиб 
қолди? Борлиқ, коинот, чексиз тадқиқотлар эга-
си бўлган инсоннинг имкониятлари чегараси 
 қаергача? 

НЕГА КОРОНАВИРУС 
ПАНДЕМИЯСИ ИНСОН БИЛАН 
КУРАШГА ЧОҒЛАНДИ?

Ҳа, инсон табиатнинг жонли мавжудоти си-
фатида бугун имконияти чекланганини билиб 
қолди. Нега бу чексиз имкон билим ёки бойлик-
ка таяниб, ўз қудратини намоён қилолмайди? 
Сабаби, биз дунёга ўз-ўзимиздан келмаганмиз, 

КЎРИНМАС ЁВ БИЛАН 
КУРАШ ДАВРИ

бизнинг Яратувчимиз, дунёга келтирувчилари-
миз бор. Бизнинг имкониятларимиз шунга кўра 
чегараланади. Шундай экан, нега биз дунёни 
ўзгартиришга ҳаракат қиляпмиз?!

Ўтган юз йиллар давомида табиатга муноса-
батимиз, олам қонуниятларидан юз ўгиргани-
миз, инсоннинг инсон устидан ҳукмронлигини 
ўрнатишга бўлган ҳаракатлари балки инсоният-
ни шу ҳолга олиб келгандир.

Қарийб тўрт ойдан буён инсоният устидан 
“коронавирус” деган кўринмас куч ўз ҳукмронли-
гини ўрнатиб турибди. У чегара билмайди, у ин-
сон тафаккури, билими, илмий хулосалари, қо-
лаверса, табиат қонуниятларидан ташқарида. У 
инсонни ўз-ўзи билан гаплашиш, ўз-ўзи билан 
курашишга мажбур қилди. У қандай кучки, ҳар 
биримизни қўзғалмас қилиб михлаб қўйди? 

Ҳа, у жуда кучли, кучли бўлмаганда бойли-
гимиз, билимимиз, техника, куч ва воситалари-
мизни тан олган, бизга бўйсунган, қўлимизда 
жиловланган бўларди, ҳар ҳолда ҳозирча ундай 
эмас. Она замин бўйлаб бугун инсоният унинг 
ҳукмида. Унга қарши қандай тура олиш йўлла-
рини излаяпмиз, хатоларимизни тўхатишга ҳа-
ракат қиляпмиз.

БИЗНИ КИМ ЁКИ ҚАНДАЙ 
КУЧ ҚУТҚАРАДИ? 

Бизни ўзимиз, ичимиздаги ўзлигимиз қутқа-
риши мумкин. Турли жамиятлар ва турли ғоя-
ларга асосланган давлат бошқарувлари ҳам 
бу куч олдида имконият қидиряпти. Тиббиёт, 
одамлар ҳаракатланишининг чекланиши, та-
биат ресурсларидан фойдаланмай туриш, 
атроф-муҳитни соғломлаштириш тадбирлари 
пандемия таъсирини камайтириши, унинг кенг 
тарқалиши олдини олиши турган гап. Лекин 
ўзимиз ўзгармас эканмиз, катта ижобий натижа-
ларга эриша олмаймиз.

Биз олам ва табиат қонуниятлари асосида 
яратилган эканмиз, унинг қонуниятларига ҳам 
бўйсунишимиз лозим. Ҳар қандай кўринмас 
куч ёки тафаккуримиздан ташқаридаги ҳодиса 
биздан кучли бўлиб тураверади. Бугун корона-
вирус пандемияси бизни китоб ўқишга, тафакку-
римизни ўзгартиришга, нафсимизни синдириш-

га, кибрларимизни ҳайдашга, инсон деган нозик 
хилқатнинг моҳиятини, ўзлигимизни англашга 
мажбур қилди. 

БУГУНГИ АҲВОЛ ҚАНДАЙ?
Машҳур мутасаввиф мавлоно Жалолид-

дин Румий ҳазратлари айтганидек, “ичингдаги 
ичингдадур”. Ҳақиқатан ҳам, ҳамма нарса ўзи-
мизда, ҳамма нарса ўзимиздан эканига яна бир 
бор иймон келтирасан киши. Ичимиздаги “мен” 
ташқарига чиқа бошлади. 

Бугун оталар ўғиллари билан, оналар қиз-
лари билан дилдан гаплашиш имконига эга 
бўлди, оила деган муқаддас маконда меҳрлар 
тарала бошлади, иш ёки рўзғор ташвиши билан 
кўчага отилиш, турли баҳоналар билан мақсад-
сиз юришлар барҳам топмоқда. Автоуловлар 
зарарли тутуни камайди, маъносиз тадбирлар 
тўхтади, одам ўз-ўзи билан гаплаша бошлади. 

Биз дунё ишларидан маъни изладик. Оила 
бошлиғи ёки унинг боқувчисисиз келажаги-
мизни тасаввур қилолмаслигимизни тушун-
дик. Рўзғордаги майда-чуйда тортишувлар, 
келишмовчилик лар, сабабсиз инжиқликлар биз-
дан узоққа кета бошлади. Қабул қилган қонун-
ларимизнинг саёз жойлари кўзга ташланиб қол-
ди. Давлатсиз, раҳбарлар ва бошқарувчиларсиз 
ҳеч ким эмаслигимизни сезиб қолдик.

НИМА ҚИЛМОҚ КЕРАК?
Ҳар биримизнинг бу дунёда қиладиган амал-

ларимиз, амалга оширадиган ишларимиз, ўз ўр-
нимиз, “яъни миссиямиз” бор. Дунё ақллиларга 
муҳтож, бошқарувда тафаккури кенг одамлар 
бўлиши талаб этилмоқда. Дунёни фидойи ва 
ақлли одамлар қутқаради. Илмда ғирромлик, 
ижоддаги ёлғонлар бизни узоққа олиб бормай-
ди. Яратган ва борлиқ биз қандай бўлсак, шун-
дайлигимизча имкониятларимизни намойиш 
қилишимизни хоҳлайди, бу диалектик қонуният. 
Келажак билим, тоза қалб, ҳалоллик, самимият, 
меҳр-оқибат, мурувват, мискинлик, камтарлик 
каби унсурлар ҳисобига қурилиши керак.

Афсус, айримлар бошимизда қандай куч 
раҳна солиб турганини ҳалигача тўлиқ англа-
гани йўқ. Кимдир қимматбаҳо автомобилини 
кўз-кўз қилиш учун кўчаларда юрибди. Кимдир 
тўплаган бойлиги ҳисобини юритмоқда, уни 
янада кўпайтириш режасини тузаётгандир, яна 
кимдир чала сабоқлари билан ақл ўргатмоқда. 
Қўшнисининг имконияти чегараланган, ўзгалар 
ёрдамига муҳтож эканини билса-да, вирус би-
лан курашиш ўрнига омборларини тўлдириш 
пайида. 

Кейинги пайтларда устозим, атоқли шоири-
миз Абдулла Ориповнинг 1980 йилда ёзилган  
“Оломонга” шеъридаги:

Нимасан? Қандайин сеҳрли кучсан?
Нечун томошага бунчалар ўчсан?
Қаршингда ҳасратли ўйга толаман,
Қачон халқ бўласан эй, сен — оломон?! — 

 деган сўзларини такрор ва такрор эслаяпман. 
Ўз-ўзимиз билан кураш давом этмоқда. Мен 

эса “эй одамзот, жонингни қутқар, эртага кеч 
бўлади, ота-онанг, фарзандларинг бағрида, ҳеч 
бўлмаса қўрғонинг, паноҳинг — уйингда ўтир”, 
деб ҳайқиргим келади. 

Наҳот жонимиз шунчалар арзон, ҳаёт қадр-
сиз, қорин ғами ғурурдан баланд, кибр ҳалим-
ликдан устун бўлса, наҳот ичимиздаги ичи-
мизда қолиб кетса. Эй инсон, бошингда паноҳ 
бўлиб турган она Ватанингга сенинг ёрдаминг, 
насл-насабинг давомчилари олдидаги бурчинг 
тирик юриш эканини билмасанг?!

Дунё яралибдики, инсон унда ўз ўрнини топишга ҳаракат қилиб келади.  
Ерда Одам Атодан бошланган инсон насли кўпайишда давом этиб келмоқда. 
Одам болалари кўпайиб, Ер юзига тарқалар экан, табиат ва атроф-муҳитга 
мослашиб, гуруҳларга ажралиб яшай бошлади. Инсон қарашлари ўзгариши 
натижасида гуруҳлар жамиятларга бирлашиб, турли тиллар ва ҳаёт турмуш 
тарзи юзага келди.

Хушхабар

2019 йилда мутлақо янгича мазмун 
ва шаклдаги 4 та Президент мактаби,  
3 та ижодий мактаб иш бошлади. Ижод ва 
ихтисослаштирилган мактабларнинг ташкил 
этилиши иқтидорли ёшлар билан ишлашнинг 
самарали тизимини яратиш имконини берди. 
Шунингдек, бу имконият барча соҳа ва йўна-
лишлар бўйича  мамлакатимиз келажаги учун 
пухта, билимдон, ҳар томонлама етук, малака-
ли кадрларни тайёрлашга қаратилган амалий 
қадам бўлди. Ўзбек романчилиги асосчиси Аб-
дулла Қодирий номидаги ижод мактабига 121 
нафар қобилиятли ўқувчи қабул қилинди.

Бу мактабга имтиҳонлардан саралаб олин-
ган ҳар бир ўқувчи ўзига хос иқтидор эгаси. 
Уларнинг улкан орзулари рўёбга чиқиши-
да ижод мактабларида фаолият юритаётган 
устоз ларнинг ўрни катта. Бугунги ўқувчи эртан-
ги куннинг катта ёзувчиси, шоири, журналисти, 
муҳандиси, яъни янги Ўзбекистоннинг етук 
кадрларидир. Ана шу орзу ва интилиш билан 
ишлаш кишига завқ бағишлайди. Умид қила-
манки, мактабимиз битирувчилари Ўзбекистон 
адабиётшунослиги ва санъат соҳасининг олтин 
фондини безашга қодир ёшлар бўлиб етишади. 
Ижод мактабининг очилиш маросимида Прези-
дентимиз Шавкат Мирзиёев ўқувчиларимиз би-
лан мулоқот қилганида йигит-қизларнинг ғоят 
руҳлангани ҳам бунинг исботидир.

Давлатимиз раҳбарининг Қодирийга ҳур-
мати, бадиий адабиётга бўлган муносабатини 
кўрган ўқувчиларнинг мактабимизга муҳабба-
ти икки ҳисса ортди. Ўзбекистон Миллий боғи 
ҳудудида ташкил этилган Адиблар хиёбони 
эса ёш ижодкорлар қалбини ғурурга тўлдирди. 
Ушбу масканга ташриф буюрган куни Прези-
дентимиз адабиётга кўпроқ эътибор бериб, 
ижод мактабларини ташкил қилиб тўғри йўл 
тутаётганимизни таъкидлади.

Чиндан ҳам бугунги кун ёшларидан давла-
тимиз, миллатимизнинг орзулари бисёр. Мак-

Ижод мактаби

Нилуфар ЙЎЛДОШЕВА,
Абдулла Қодирий номидаги ижод мактаби директори 

ВАТАННИ ЮРАКДАН 
СЕВУВЧИ ИСТЕЪДОД 

ЭГАЛАРИ

Давлатимиз раҳбарининг Шаҳидлар хотираси хиёбонига  
бу йилги ташрифи ва у ерда қатағон қурбонлари ҳақида “Маърифатпарвар 
боболаримиз мустақиллик учун, халқимиз эмин-эркин яшаши учун курашганини 
биламиз. Охирги йилларда бутун жамоатчилигимиз ҳаракати билан уларнинг 
номларини тиклаш, музейларни янги намуналар билан тўлдириш, ижод 
мактаблари ташкил этиш бўйича кўп ишлар қилиняпти. Буларнинг ҳаммаси — 
одамларга тарихий адолатни, ҳақиқатни етказиш, халқимиз у кунларни билиши 
ва ҳеч қачон унутмаслиги, бугунги кунларнинг қадрига етиши учун” деб айтган 
гапларидан Абдулла Қодирий ижод мактаби раҳбари сифатида чуқур ўйга толдим.

табимиз жамоаси Тошкент давлат техника 
университети билан ҳамкорлик юзасидан ме-
морандум имзолаб, “йўл харитаси”ни ишлаб 
чиқди. Қувонарлиси, бу ҳамкорликдан кўпроқ 
мактабимиз жамоаси манфаатдор бўлади.

Биринчидан, бугунги кунда дунёда илм-фан, 
технология шиддат билан ривожланиб бор-
моқда. Замонавий ахборот технологиялари ки-
риб бормаган соҳа қолмади. Бу эса ҳар бир ки-
шидан тинимсиз ўрганиш, илм-фан ютуқларини 
ўзлаштириб бориш, юртимиздаги буюк ўзгариш-
лар, янгиланишлардан огоҳ бўлиш, шунга қараб 
ўзига хос янгича услубларда меҳнат қилишни 
талаб этмоқда. Чинакам тараққиётга эришиш 
йўлида замонавий ахборот ва компьютер техно-
логияларини пухта эгаллашимиз шарт.

Иккинчидан, мамлакатимиз рақамли иқтисо-
диётга ўтишни ўз олдига мақсад қилиб қўйди. 
Шундай экан, компьютер технологияларини 
мукаммал ўзлаштирмасдан давр талабига жа-
воб бера олмаймиз. Шу маънода, мактабимиз 
жамоаси бу борада университетнинг профес-
сор-ўқитувчилари тажрибаси, кўмагига таянади. 
Ўқувчиларимиз университетга ташриф буюриб, 
мавжуд лабораториялар билан танишади, ро-
бототехника ва мехотроника соҳаларидаги ян-
гиликларни ўзлаштириб боради. 

Университет томонидан ташкил этилган 
маънавий-маданий тадбирларда мунтазам 
иштирок этмоқдамиз. Абдулла Қодирийнинг 
рамзий сиймоси қаршисида ўқувчиларимиз 
ўзларининг муносиб ворислик бурчини яна-
да теран англамоқда. Умид ва ишонч билан 
айтаманки, Абдулла Қодирийнинг ибратомуз 
ҳаёти, гўзал шахси ва бебаҳо асарларини 
кенг тарғиб қилиш борасида университет би-
лан муносиб ҳамкорлик қиламиз. Бугуннинг 
Отабегу Кумушлари, Анвару Раъноларини 
тарбиялаш, буюк аждодларимиз сингари 
мамлакатимиз олтин фондини яратиш зим-
мамизга катта масъулият юклайди.

Ўзбек маэстроси, 32 ёшли Азиз 
Шоҳакимов 2021 йилнинг 1 сентябрь 
санасидан бошлаб Франциянинг 
дунё га машҳур Страсбург филармо-
ник оркестри мусиқий ва бадиий раҳ-
бари лавозимига киришадиган бўлди.

Ушбу тарихий воқеани юртимизда 
санъат соҳасининг сифат жиҳатдан 

янги босқичга олиб чиқилиши бо-
расидаги ислоҳотларнинг юксак на-
тижаси, десак асло муболаға эмас. 
Ҳамюртимиз Азиз Шоҳакимов 1988 
йилда Тошкент шаҳрида таваллуд 
топган. Успенский номидаги махсус 
мусиқа мактабини, сўнгра Успенский 
номидаги республика махсус мусиқа 

академик лицейини тамомлаган. 12 
ёшидан Ўзбекистон давлат консер-
ваторияси профессори Владимира 
Неймер қўл остида дирижёрлик би-
лан шуғулланган. 

Азиз Шоҳакимов 2012 йилдан 
буён Ўзбекистон Миллий симфо-
ник оркестрини бошқариб келади. 
У Миллий симфоник оркестрда илк 
бор 13 ёшида иштирок этган, сўнгра 
Бетховеннинг бешинчи симфония-
си дебют дастурида ва Листнинг 
Биринчи концертида фортепианода 

оркестр билан чиқиш қилди. Бун-
дан ташқари, дирижёр Ўзбекистон 
Ёшлар симфоник оркестрида ҳам 
фаолият юритди.

2003 йилдан бошлаб мусиқачи 
Ёшлар симфоник оркестри ҳамкор-
лигида Поволжья, Толятти, Самара, 
Чебоксарь, Қозон, Ижевск, Улья-
нов шаҳарларида ўзининг ижодий 
чиқиш ларини намойиш этди.  Сўнгра, 
Россия Миллий филармония ор-
кестри дирижёр-стажёр гуруҳига 
келиб қўшилди ва мазкур оркестр-

нинг концертларида иштирок эта 
 бошлади.

Шунингдек, у Бамбергдаги  Г. Ма-
лер номли халқаро танлов соврин-
дори. Ёш мусиқачи 2015 йилда Исро-
ил симфоник оркестрида Ришон Ле 
Зион билан қатор катта муваффақи-
ятли концертлар уюштирди. 2016 
йилда Зальцбург фестивали доира-
сида ўтказилган ёш дирижёрларнинг 
анъанавий танлови ғолиби бўлди. 

Дарҳақиқат, ўзбекистонлик иқти-
дорли мусиқачининг ушбу лавозимга 
тайинланиши тараққиётнинг янги 
босқичида янги Ўзбекистоннинг ма-
даният ва санъат соҳасидаги яна 
бир катта ютуғи ҳисобланади. 

Мана, тўрт йилдирки, Ўзбекистон ташқи сиёсати ва дипломатиясида 
туб бурилишлар даври бошланди. Мамлакат ташқи сиёсатида 
дипломатиянинг сиёсий, иқтисодий, парламент каби йўналишлари 
қаторида маданий дипломатияга ҳам алоҳида эътибор қаратилди. 
Натижада янги Ўзбекистон маданий дипломатияси ютуқлари салмоғи 
ортиб, уларнинг қаторига яна бир ютуқ қўшилди. 

ЎЗБЕК МАЭСТРОСИ 
бир йилдан сўнг Страсбург филармоник оркестрининг 

мусиқий ва бадиий раҳбари лавозимига киришади

Страсбург филармоник оркестри 
Миллий Рейн операсининг иккита асосий 
оркестридан бири бўлган Мюлузск 
симфоник оркестридир. Оркестрнинг 
асосий концерт жойи Мусиқа ва конгресс 
саройи ҳисобланади. 1871-1918, 1940-
1944 йилларда оркестр германиялик 
мусиқачилар билан алмаштирилади. 
Унга ўз вақтида Ганс Пфицнер, Отто 
Клемперер, Ганс Росбауд каби машҳур 
дирижёрлар раҳбарлик қилган. 1972 йилда 
оркестрга франциялик машҳур дирижёр 
Ален Ломбар бош дирижёр сифатида 
келиши унинг шуҳрати янада ортишига 
сабаб бўлди. 1994 йилга келиб оркестр 
Миллий оркестр мақомини олди ва уни 
словениялик дирижёр Марко Летоня 
2012 йилдан буён бошқариб келади.

Дурбек САЙФУЛЛАЕВ, 
Тошкент давлат шарқшунослик университети ҳузуридаги 
Шарқ маданияти ва меросини тадқиқ этиш илмий-тадқиқот маркази 
директори, тарих фанлари доктори, доцент

МАЪРИФАТ

Ҳозирги замон рақамли технологиялари ал-Хоразмийнинг 
алгоритмларисиз, замонавий тиббиёт буюк Ибн Синонинг 
“Тиб қонунлари”сиз, арифметика, математика, астрономия, 
маъданшунослик Беруний даҳоси яратган асарларсиз, 
фазо астрономияси Фарғоний ҳамда Мирзо Улуғбекнинг 
машаққатли меҳнатларисиз ҳозирги даражага етмаган,  
ета олмаган бўларди.

 — “Ҳамма ўз тарихини улуғлай-
ди. Лекин бизнинг юртимиздагидек 
бой ўтмиш, боболаримиздек буюк 
алломалар ҳеч қаерда йўқ. Бу ме-
росни чуқур ўрганишимиз, халқи-
мизга, дунёга етказа билишимиз ке-
рак. Бу марказга келган одам улкан 
меросимиз ҳақида тўла тасаввурга 
эга бўлиши, катта маънавият олиб 
кетиши зарур”, деган эди Прези-
дентимиз Ислом цивилизацияси 
марказига ташрифларидан бирида. 
Марказ пойдеворига илк бор ғишт 
қўйилганидан буён буюк алломала-
римизнинг мероси борасида қандай 
янги маълумотлар кашф этилди? 

— Ҳа, чиндан ҳам ўз илмий каш-
фиётлари билан жаҳон тамаддунига 
бебаҳо ҳисса қўшган алломаларининг 
сони, таъбир жоиз бўлса, “сифати би-
лан” ҳақли равишда фахрлана олади-
ган мамлакатлар, халқлар кам учрайди.

 Аксарият таниқли Ғарб олимлари-
нинг эътирофича, ҳозирги кунда бу-
тун жаҳон, айниқса, энг ривожланган 
мамлакатларда фойдаланилаётган 
илғор технология лардан тортиб, кун-
далик зарур истеъмол буюмларининг 
яратилиши замирида аждодларимиз-
нинг илмий кашфиётлари ётибди. Ҳо-
зирги замон рақамли технологиялари 
ал-Хоразмийнинг алгоритмларисиз, 
замонавий тиббиёт буюк Ибн Сино-
нинг “Тиб қонунлари”сиз, арифметика, 
математика, астрономия, маъданшу-
нослик Беруний даҳоси яратган асар-
ларсиз, фазо астрономияси Фарғоний 
ҳамда Мирзо Улуғбекнинг машаққат-
ли меҳнатларисиз ҳозирги даражага 
етмаган, ета олмаган бўларди. Қола-
верса, совун, қалам, гул ёғи, ҳаммом, 
канализация каби оддий ва муҳим 
ашё, иншоотлар ҳам илк Мусулмон 
ренессанси пайтида кашф қилинди 
ҳамда Испания орқали  тижорат йўли 
билан Европа ва дунё мамлакатлари-
га тарқалди.

Имом Бухорий халқаро илмий- 
тадқиқот маркази, Имом Термизий 
халқаро илмий-тадқиқот марказлари 
қаторида Ислом цивилизацияси мар-
казини барпо этиш ҳам Президенти-
мизнинг шахсий ташаббуси ва аҳа-
мияти ҳамда кўлами бўйича миллий 
лойиҳа деб аталишга тўла ҳақли. Дав-
латимиз раҳбарининг марказ қурили-
шига ташриф буюриши, лойиҳанинг 
амалга оширилиши жараёни билан 
танишиши, ўз маслаҳатлари ва тав-
сияларини бериши хайрли анъанага 
айланган. Ўтган икки йил ичида ҳам 
бино қурилишида, ҳам Ислом цивили-
зацияси марказининг музейи ва кутуб-
хонасини шакллантиришда салмоқли 
ишлар амалга оширилди. Музейимиз 
учун қабул қилинган экспонатлар мам-

лакатимиз ҳудудида Ислом дини ҳали 
тарқалмасдан аввал ҳам буюк циви-
лизациялар мавжуд бўлганини тас-
диқламоқда. Чиндан ҳам Сармишсой 
қоятош суратлари (петроглифлар), 
Афросиёб ёдгорликлари, Қўй қирил-
ган қалъа, Айритом фризлари, Муғ 
тоғидан топилган ёзма манбалар, Ку-
шон цивилизацияси ва бошқа ёдгор-
ликлар, шунингдек, ёзма манбалар 
ҳам айнан кенг маънода олинган Мар-
казий Осиёда Биринчи Ислом уйғо-
ниш (ёки маърифат) асри учун пойде-
вор юртимизга ислом дини келишидан 
анча олдин қўйилганини тасдиқлайди.

Шунингдек, умумий сони 1 000 дан 
ошган қўлёзма ва тошбосма асарлар 
шуни кўрсатмоқдаки, жанговар атеизм 
деб аталган ва арабий ёзувдаги ҳар 
қандай манбалар тақиқ остига олин-
ган даврларда ҳам халқимиз уларни 
сақлаб қола олган. Кутубхонамизга 
қабул қилинган янги манбалар ораси-
да улуғ шоир ва мутафаккир Абдураҳ-
мон Жомий 1492 йилда ўз қўли билан 
кўчирган “Ал-Қофия га шарҳ” асари, 
1000 ҳижрий йилда ўта нафис ёзувда 
жамланган Қуръони карим  қўлёзмаси, 
Зайн ал-Дин Журжонийнинг (1040-
1136) тиббиётга бағишланган “Хо-
размшоҳлар хазинаси”, Хива хони 
Муҳаммад Раҳимхон II — Ферузнинг 
ўзи ҳаётлигида кўчирилган девони ва 
исломшунослик, фалсафа, фиқҳга оид 
бошқа кўплаб асарлар бор. Айни пайт-
да бу асарлар мутахассислар томони-
дан жиддий ўрганиляпти. Шунингдек, 
таржимонларимиз Феруз ғазалларини 
ҳозирги ўзбек тилига ўгиришмоқда. 

— Жаҳон маънавий-маърифий 
майдонида Истанбулдаги Тўпқопи 
музейи, Ибн Холдун университети, 
Истанбул Ислом тадқиқотлари мар-
кази, Франция ислом маркази, Окс-
форд ислом тадқиқотлари маркази 
каби халқаро ташкилотларнинг ну-
фузи жуда баланд. Улардаги муҳит 
ва тадқиқотлар жараёнига хос бўл-
ган қайси жиҳатлар эътиборга мо-
лик деб биласиз? Умуман, ҳозирги 
кунгача марказ томонидан қандай 
нуфузли халқаро ташкилот ва йи-
рик муассасалар билан ҳамкорлик 
ўрнатилди? 

— Таъкидлаш керакки, нуфузли 
халқаро ислом илмий-тадқиқот таш-
килотлари сифатида сиз санаб ўтган 
муассасалар билан ҳамкорликка кат-

та қизиқиш билан қараймиз. Уларнинг 
аждодларимиз меросини ўрганиш 
соҳасидаги тажрибалари, эришган 
натижалари, қўлёзма ва босма манба-
лари фондлари ҳамиша бизнинг эъти-
боримизда. Лекин айтиш лозимки, ўз 
олдига қўйган юксак мақсадлари ва 
меъморий ечими бўйича бизнинг мар-
казимиз ҳам нуфузли халқаро ташки-
лотларни ниҳоятда қизиқтирмоқда. 
Айниқса, исломнинг олтин даври 
олимларининг илмий-маърифий ме-
росини сақлаш, тарғиб қилиш, ислом 
цивилизацияси тарихини ўрганиш, 
экспонатлар, энг замонавий муль-
тимедиа имкониятлари воситасида 
табаррук динимизнинг асл тинчлик, 
одамийлик, бағрикенглик, илм-фан 

ва бунёдкорлик дини эканини жами-
ятимиз аъзолари, айниқса, ёшлар-
га тушунтириш каби мақсадларимиз 
уларни кўпроқ ўзига жалб этмоқда. 
Ўтказилган учрашув ва тадбирлар 
давомида хат тотлик, саҳҳофлик, ми-
ниатюра, қўлёзмаларни тиклаш каби 
касбларни тиклаётганимиз, шунинг-
дек, ёшларни араб, форс, эски ўзбек, 
инглиз ва лотин тилларига ўргатиш 
жараёни, Халқаро ислом академияси 
билан ҳамкорликда юқори малакали 
исломшунос олимлар тайёрлаш каби 
вазифаларимиз ушбу ташкилотлар 
вакилларини ниҳоятда қувонтираётга-
нини қайта-қайта таъкидлашмоқда. 

Биз Германия университетлари ҳу-
зуридаги илмий-тадқиқот марказла-
ри, Малайзиянинг Исломни англаш 
институти билан ҳамкорлик тўғри-
сидаги меморандумларни имзола-
дик. Жорий йилнинг 29 сентябрида  
 Ўзбекистон-Миср ҳукуматлараро қўш-
ма комиссияси онлайн йиғилишида 
Миср китоблар ва миллий архивлар 
уйи билан навбатдаги меморандум 
 имзоланади.

— Ислом цивилизацияси мар-
казида амалга оширилаётган ил-
мий-тадқиқот ишларининг мевалари 

сифатида “Танланган ҳадислар”, 
“Буюк аждодларимиз”, “Иймон ва 
эътиқод”, “Вақфия”, “Панднома”, 
“Амир Темур. Тузуклар” каби асар-
лар нашр этилгани юртдошларимиз-
ни мамнун қилди. Айни дамда нашр-
га ҳозирланаётган яна қандай янги 
асарлар ҳақида айтиб ўта оласиз? 

— Яқин келажакдаги режаларимиз-
да Муҳаммад Раҳимхон II — Феруз-
нинг девони, таниқли ватандошимиз, 
илм-фан, маданият ва спорт ҳомийси 
Алишер Усмонов томонидан марка-
зимиз кутубхонасига ҳадя қилинган 
бебаҳо 5 мингга яқин илмий манбани 
ўз ичига олган “Шарқ ва Ғарб” жамла-
масининг 7 тилдаги илмий фихристи, 

жадидчилик номини олган, аслида 
маърифатчи аждодларимиз асарла-
рининг фихристи, Х.Колумб фаоли-
ятида Фарғоний ва Ибн Сино илмий 
меросининг таъсири тўғрисида яра-
тилган “Дунё қиёфаси” асарини лотин 
тилидан ўзбекчага таржима қилиш ре-
жалаштирилган. 

Марказимизнинг исломий манбалар 
бўлими мудири, таниқли шоир, публи-
цист ва таржимон Мирзо Кенжабек 
томонидан қайта кўрилган ва тўлди-
рилган, таниқли таржимон ва ислом-
шунос Сайфиддин Сайфуллоҳ томо-
нидан нашрга тайёрланган, машҳур 
уламо Муҳаммаджон мулла Рустам 
ўғли (Мавлавий ҳожи Ҳиндистоний) 
томонидан таржима қилинган  Қуръони 
карим оятлари маъноларининг изоҳ-
ли таржимасини қайта нашр қилишдек 
муҳим ишлар ҳам олдимизда турибди. 
Ҳозир ушбу режаларни амалга ошириш 
бўйича жадал ишлар олиб борилмоқда. 

— “Ислом ҳамкорлик ташкилоти 
маълумотномаси” ва “Ислом ци-
вилизацияси қомусий луғати”нинг 
биринчи жилди нашрга тайёрланга-
нидан хабаримиз бор. Халқаро таш-
килотлар айни нашрларга қандай 
муносабат билдиришди? 

— Ўзбекистон Ислом ҳамкорлик 
ташкилотининг тенг ҳуқуқли ҳамда 
фаол аъзоси ҳисобланади. 2016-2017 
йилларда мамлакатимиз ИҲТга раис-
лик қилди. Ташкилотга аъзо 57 мамла-
кат, кузатувчи мақомига эга давлатлар, 
шунингдек, ҳамкор халқаро ташкилот-
лар тўғрисида маълумотнома тайёр-
ланди. Ўрганишлар шуни кўрсатдики, 
мамлакатимиздаги давлат идоралари 
ҳамда муассасалари, олий ўқув юрт-
лари профессор-ўқитувчилари ҳамда 
талабалари учун бундай манба жуда 
қўл келади. Маълумотномада ҳар бир 
аъзо ва кузатувчи мамлакат ҳамда 
халқаро ташкилот тўғрисида атроф-
лича маълумот берилган. Маълумот-
номани ҳар йили янгилаб боришни 
режалаштирганмиз. Уни тайёрлашда 
Ислом ҳамкорлик ташкилоти тизими-
даги ISESCO ва IRCICA марказлари 
билан ҳамкорлик қилинди. “Ислом 
цивилизацияси қомусий луғати”га 
келсак, Халқаро ислом академияси 
томонидан “Ислом энциклопедияси” 
ва “Aзон китоблари” нашриёт-матбаа 
бирлашмаси томонидан “Катта фиқҳ 
энциклопедияси” нашр этила бошлан-
ган. Ушбу нашрларнинг ҳам, бизнинг 
қомусий луғатимизнинг ҳам ўз ўрни, 
вазифаси ва аҳамияти бор. Айни 
нашр бўйича ҳамкорларимизнинг ижо-
бий фикр-мулоҳазаларини олдик ва 
уни нашр этиш масалаларида ISESCO 
ва IRCICA билан ҳамкорлик қилмоқда-
миз. Таъкидлашни истардимки, барча 
нашрларимиз лотин ва кирилл ёзувла-
рида тайёрланмоқда.

— “Ўзбекистон ислом циви лиза-
ция си маркази” илмий журнали 
жаҳоннинг 32 мамлакатида тақди-
мот қилинган эди. Мазкур журналда 
чоп этилган мақолаларнинг муал-
лифлари ва улар кўтарган мавзу-
лар қайси илмий доира вакиллари-
да кўпроқ қизиқиш уйғотди? 

— Журналимиз илмий-оммабоп, 
яъни илмий давралар ҳамда айни 
пайтда кенг жамоатчиликка мўлжал-
ланган. Юқорида таъкидлаб ўтганим-
дек, Ўзбекистондаги Ислом цивили-
зацияси маркази лойиҳаси, айниқса, 
марказ олдига қўйилган мақсад ва 
вазифалар халқаро жамоатчиликда 
ҳам катта қизиқиш уйғотди. Марказий 
Осиёда 750-1150 йилларда кузатилган 
Илк уйғониш даври тарихий босқичи, 
шу даврда яшаган Бухорий, Терми-
зий, Хоразмий, Ибн Сино, Беруний, 
Фарғоний каби нафақат ислом хазора-
си, балки башарият цивилизациясига 
ўз илмий асарлари ва кашфиётлари 
билан ҳисса қўшган мутафаккирлар 
ҳамда олимлар меросини жамлаш, 
сақлаш, тарғиб қилиш орқали ислом-
нинг асл моҳияти тинчлик, бағрикенг-
лик, бунёдкорлик эканини кўрсатиб 
бериш ғояси олижаноб ва долзарб, 
дея эътироф этилди. “Ўзбекистон Ис-
лом цивилизацияси маркази” маъна-
вий-маърифий, илмий-адабий журна-
лимизнинг дастлабки сонида юқорида 
кўрсатилган маълумотлар ўрин олгани 
хорижлик ҳамкорларимиз эътиборини 
жалб этди. Ушбу сонда академик А.Ҳа-
кимов, профессорлар Ж.Исмоилова 
ва С.Булатов каби таниқли олимла-
римиз билан бир қаторда ёш мутахас-
сисларимиз Н.Мансурова, Ю.Мама-
диярова, А. Ғофуровнинг ҳам илмий 
мақолалари эълон қилинди. Айниқса, 
А.Ғофуровнинг Ислом цивилизацияси 
маркази қўлёзма фонди тўғрисида-
ги батафсил мақоласи франциялик 
шарқшунос олимлар В.Фурньё, Ф.Фат-
хида, Лондондаги “Ал-Фурқон” ислом 
илмий маркази директори Шах Су-
ворий ва унинг жамоаси аъзоларида 
катта қизиқиш уйғотди. Журналимизда 
хорижий ҳамкорларимизнинг ҳам ил-
мий ишлари эълон қилинмоқда. Ушбу 
сонда франция лик Ж.П.Люминенинг 
“Улуғбек — юлдузлар шаҳзодаси” ва 
туркиялик профессор Намиг Муса-
лининг “Мирзо Шоҳруҳ ва сўфийлар” 
мақолалари эълон қилинган. Журнал 
хориждаги элчихоналаримиз орқали 
кутубхоналар ва илмий марказларга 
ҳам тарқатилди.

— Юртимизда Учинчи Ренессансга 
пойдевор қўйилаётган айни даврда 
марказ келажагини қандай тасаввур 
қиласиз? Ҳам маънавий, ҳам моддий 
жиҳатдан жуда катта тайёргарликни 
талаб қилаётган бу жараён қамрови 
ҳақида фикрларингизни билишни ис-
таймиз...

— Мамлакатимизда амалга ошири-
лаётган улкан ислоҳотлар дарҳақиқат 
750-1150 йиллардаги Биринчи Уйғониш 
даври, 1370-1507 йиллардаги Иккин-
чи Уйғониш (Темур ва темурийлар Ре-
нессансидан) кейин Учинчи Уйғониш 
даврига қадам қўяётганимиздан дарак 
 беряпти. Ишончим комилки, бу қуруқ гап 
эмас, аксинча, ҳақиқат ва ҳаққониятдир. 
Европа XV асрнинг иккинчи ярмидан 
бошлаб Уйғониш даврига қадам қўйди. 
Айнан шу даврда Византия империя-
сининг қулаши, Европага қочиб борган 
византияликлар асрлар мобайнида 
империя пойтахти Константинополда 
тўпланган кутубхоналар, санъат асар-
ларини ўзлари билан олиб кетишлари, 
биринчи босқичда Италияда, кейин-
чалик Франция ва бошқа Европа мам-
лакатларида илмий кашфиётлар, ада-
биёт ва санъатнинг, саноат ва қишлоқ 
хўжалигини ривожланиши кузатилди. 
Ва... инсон қадри улуғланди. Европа-
лик мутахассисларнинг ўзлари ушбу 
жа раёнларнинг барчасида унутилаёз-
ган илмий, маданий, адабий меросга 

берилган алоҳида эътибор ҳал қилувчи 
роль ўйнади, деб ҳисоблайдилар. Айни 
пайт да, ушбу воқеалардан аввалроқ 
Испания ва Италияда топилган, ўз дав-
рининг олимлари ва таржимонлари 
томонидан Ибн Сино,  Фарғоний, Беру-
ний ва Хоразмийнинг лотин ва Европа 
тилларига ўгирилган асарлари ҳам Ев-
ропадаги Уйғониш даври жа раёнларига 
ижобий таъсир қилди. Уйғониш даври 
гуманизм даврига, гуманизм эса маъ-
рифат даврига асос яратди. Буюк илм-
фан намояндалари, амалий санъат 
аҳли, ёзувчилар ва шоирлар ана шу 
муҳитда етишиб чиқдилар.

 Кейинги йилларда юртимизда иқти-
содиёт, ички ва ташқи сиёсат, илм-фан, 
маънавият ва маърифат, аждодлар 
мероси, хотираси, диний маърифат ва 
тарбия соҳаларидаги ислоҳотлар, яқин 
ва узоқ фурсатларга мўлжалланган ре-
жалар, халқни рози қилишга қаратил-
ган, инсон манфаатлари ва ҳуқуқлари-
ни тўлиқ таъминлашга йўналтирилган 
чора-тадбирлар ва буларнинг натижа-
сида жамият аъзоларида шаклланган 
эртанги кунга ишонч юртимизда Учин-
чи Уйғониш даврига қадам қўяётгани-
миздан дарак бериб турибди.

 Ушбу муҳим тарихий босқичда 
 илмий-маърифий муассаса сифати-
да  Ўзбекистондаги Ислом цивилиза-
цияси мар кази фаол иштирок этишга 
тайёргарлик кўрмоқда. Уйғониш дав-
ри барча соҳалардаги ривожланиш 
жараёнларини фаол давом этишини 
таъминлашга қодир бўлган ўз соҳаси-
нинг билимдони, айни пайтда юксак 
маънавият, маданият ва маърифат 
эгаларини тайёрлашни тақозо қилади. 
Ана шундай мутахассисларгина ўз юр-
тининг фидойилари бўлиб етишади. 
Биз мутахассисларимизнинг бор са-
лоҳиятларимизни ҳамда барча имко-
ниятларимизни ана шу вазифаларни 
ҳал этишдаги иштирокига қаратишни 
олдимизга мақсад қилиб қўйганмиз.

“Янги Ўзбекистон” мухбири 
Мухтасар ТОЖИМАМАТОВА 

суҳбатлашди.

БОЙ ЎТМИШИМИЗ, БУЮК АЛЛОМАЛАРИМИЗ 
МЕРОСИ —  БЕБА/О ХАЗИНА

 Ислом цивилизацияси 
маркази директори 
Шоазим МИНОВАРОВ билан 
суҳбатимиз ҳам ўз вақтида 
қўйилган ана шу қадамнинг 
юртимиз истиқболидаги 
муҳим жиҳатлари, янги 
Уйғониш даврининг 
замондошларимиз олдига 
қўяётган муҳим мезонлари 
хусусида кечди. 

 Кейинги йилларда 
юртимизда иқтисодиёт, 
ички ва ташқи сиёсат, 
илм-фан, маънавият ва 
маърифат, аждодлар 
мероси, хотираси, 
диний маърифат ва 
тарбия соҳаларидаги 
ислоҳотлар, яқин ва 
узоқ фурсатларга 
мўлжалланган 
режалар, халқни рози 
қилишга қаратилган, 
инсон манфаатлари 
ва ҳуқуқларини 
тўлиқ таъминлашга 
йўналтирилган чора-
тадбирлар ва буларнинг 
натижасида жамият 
аъзоларида шаклланган 
эртанги кунга ишонч 
юртимизда Учинчи 
Уйғониш даврига қадам 
қўяётганимиздан дарак 
бериб турибди.

Уни чуқур тадқиқ этиш ва дунёга 
танитишда Ислом цивилизацияси маркази 

фундаментал база бўлади

Бошланиши 1-бетда


